
Շ­նոր­հա­ւո՛ր ­Նոր ­Տա­րի 
Հ.Յ.Դ. ­Յու­նաս­տա­նի ­Կեդ­րո­նա­կան կո­մի­տէ

Հ.Յ.Դ. Յունաստանի Կեդրոնական կոմիտէի խօսքը 2026-ի Նոր Տարուան շեմին

2026-ի Ամանորը կը դիմաւորենք ներ
կայ քաղաքական կացութենէն բխող 

նոր մարտահրաւէրներով ու հրամայա
կաններով։ Կարելի չէ բնականոն տարի
ներու մասին խօսիլ, երբ մեր ազգն ու հայ
րենիքը տագնապեցնող իրավիճակները, 
ներքին թէ՛ արտաքին ճակատներու վրայ 
դիմագրաւուող խնդիրները՝ հայ մարդու 
միտքը անդադար կը զբաղեցնեն եւ իրմէ 
յաւելեալ յանձնառութիւն կը պահանջեն։

Այսօր, հայ ազգը եւ մեր հայրենիքը ալե
կոծուած շրջան մը կը բոլորեն՝ Հայաստա
նի Հանրապետութեան, տարածաշրջա
նային հարցերու, Արցախահայութեան 
տագնապներու, Ատրպէյճանի շարունա
կական ճնշումներու, Պաքուի մէջ բան
տարկուած Արցախի հերոսներու, մեր ժո
ղովուրդի ընկերային-տնտեսական հար
ցերու դիմագրաւման լուրջ ու յամեցող 
խնդիրներով։

Ասոնց առընթեր՝ մենք վկաները դար
ձած ենք Հայաստանի ներկայ իշխանու
թեան կողմէ հրապարակ նետուող կեղծ 
օրակարգերուն, մեր ինքնութեան ու ար
ժէքներու խորհրդանիշերը նուաստացնե
լու փորձերուն, մեր պատմութիւնը եւ ան
ցեալի նուաճումները մոռացութեան տա
լու ջանքերուն, ինչպէս նաեւ Սփիւռքեան 
գաղութները խլրտող հարցերուն, որոնք 
քաղաքական նոր ոճ ու անհուն կամք 
պարտադրող իրավիճակներ են մեզի հա
մար։

Հ.Յ.Դ. Կեդրոնական կոմիտէին համար 
առաջնահերթութիւն կը հանդիսանան յունա
հայ գաղութի դիմագրաւած հարցերը, գաղու
թը աշխուժ ու կենսունակ պահելու, միութիւն
ները գործուն ու հաւատարիմ իրենց առաքե
լութեան ուղիին մէջ պահելու պայմանները, 
որ միայն մեր բոլորի համահունչ աշխատան
քի, գործակցութեան ոգիի բարձր մակարդա
կի պահպանութեամբ կարելի է յառաջ տանիլ 
եւ յունահայ հասարակութեան գիտակից ու 
գործունեայ ապագան երաշխաւորել։

Այս մտածումներով, յաջողութեան ու նո
րանոր ծրագիրներու իրականացման մաղ
թանքով՝ Հ.Յ.Դ. Յունաստանի Կեդրոնական 
կոմիտէն կը շնորհաւորէ Ամանորը թեմիս 
Առաջնորդ Սրբազան հօր եւ Հայ Կաթողիկէ 
ու Հայ Աւետարանական հոգեւոր պետերուն, 
Յունաստանի մէջ Հ.Հ. դեսպանութեան, Յու
նահայոց Ազգային վարչութեան ու իր յարա
կից խորհուրդներուն, Յունաստանի Հայ Կա
պոյտ Խաչի ու Մակեդոնիոյ եւ Թրակիոյ Հայ 
Գթութեան Խաչի, Համազգայինի ու Հ.Մ.Ը.Մ.-ի 
Շրջանային ու տեղական վարչութեանց, կրօ
նական դասուն եւ կրթական մշակներուն, 
գաղափարի մեր ընկերներուն, Երիտասար
դական եւ Պատանեկան միութեանց երիտա
սարդ ընկերներուն, ինչպէս նաեւ յունահայ 
օճախի բոլոր ազգայիններուն եւ համակիր 
զանգուածներուն։

Լիակատար յաջողութիւն՝ ազգային ու 
միութենական, ինչպէս եւ անձնական ու ըն
տանեկան ձեր բոլոր ծրագիրներուն մէջ։

Մաղթանքներ

Հոգեւոր ցնծութեամբ եւ Տիրոջ յաղ­
թական ծննդեան աւետիսով ամո­
քու ած, կ՚ողջունենք Յունաստանի 

հայոց թեմի մեր համակ ժողովուրդը։ 
Մեր շնորհաւորական ողջոյնները կ՚ու­
ղենք նաեւ Թեմիս հոգեւորականաց դա­
սուն, Ազգային վարչութեան եւ երեսփո­
խաններուն, Թաղային խորհուրդներուն 
եւ հոգաբարձութեանց, Տիկնանց մարմ­
նոյ անդամն երուն, Եկեղեցւոյ սպասա­
ւորներուն եւ բոլոր քոյր միութիւններուն 
եւ անդամն երուն։ 

Յովհաննէս աւետարանիչ, իր նա­
խաբանին մէջ, Քրիստոսի ծննդեան 
խորհուրդին կ՚անդրադառնայ տիեզե­
րական եւ աստու ածաբանական լայն 
հորիզոններուն տանող ճշմարտու­
թեամբ։ Աստու ածորդիին ծնունդը սոսկ 
պատմական դէպք չէր, այլ Աստուծոյ 
վճռական միջամտութիւնը մարդկային 
իրականութեան։ Լոյսի եւ խաւարի հա­
կամարտութիւնը, Յովհաննէսի վկայու­
թեամբ, կը նկարագրէ Աստու ածային 
յայտնութեան եւ աշխարհի անկման 
հանդիպումը։ Արդարեւ, Սուրբ Ծնունդը 
ոչ միայն կը հռչակէր Լոյսին ներկայու­
թիւնը, այլեւ անոր մշտնջենական յաղ­
թանակը։ Այս առումով Յիսուս Քրիստո­
սի ծննդեան պատգամին մէջ կը դիտար­
կենք երեք ճշմարտութիւններ։

Ա. Լոյսին մարդեղութիւնը աշխարհի 
խաւարին մէջ

Աւետարանը չի մերժեր խաւարին 
գոյութիւնը, ընդհակառակը, կը վկայէ 

Ամանորի եւ Աստու ածայայտնու­
թեան սուրբ տօներուն առիթով, 

յանուն Յունաստանի Հայոց Թեմի 
Ազգային Երեսփոխանական ժողո­
վին, Ազգային Վարչութեան, Կրօ­
նական ժողովին, Խորհուրդներուն, 
Թաղային խորհուրդներուն եւ եկե­
ղեցասէր Տիկնանց մարմիններուն, 
դպրաց դասերու անդամն երուն եւ 
սարկաւագներուն, ինչպէս նաեւ մեր 
կրթական օճախներու տնօրէնու­
թեանց եւ ուսուցչական կազմերուն, 
այսու կը փոխանցենք մեր ջերմա­
գին բարեմաղթութիւնները Յունաս­
տանի մեր սիրելի հայ ժողովուրդին: 
Մեր սրտագին աղօթքն է, որ Ամե­
նակալ Աստու ած օրհնէ բոլոր ըն­
տանիքները եւ անսահման սիրով ու 
երկնային պարգեւներով զարդարէ 
զանոնք: 
Մեր ազգի յարափոփոխ ու բազմա­
զան մարտահրաւէրներուն դիմաց, 
ազգային ու ընտանեկան արժէքնե­
րը կը հանդիսանան մեր ինքնութեան պահպանման անսասանելի հիմն աքա­
րերը։ Եկեղեցի, դպրոց եւ ընտանիք, իւրաքանչիւրը իր պատու անդանին վրայ 
կանգնած, կը կազմեն հայ ոգիի դարբնոցը, մեր հոգեւոր, կրթական, մշակու­
թային եւ համայնական կեանքի հիմն ասիւները, որոնց վրայ կը կառուցու ի 
յունահայ համայնքը կանգուն պահելու գրաւականը, սերունդներու հոգեմտա­
ւոր կազմաւորման մշտանորոգ ուղին։   
Մեր ջերմագին բարեմաղթութիւնները կ՚ուղղենք Յունահայ գաղութի բոլոր 
կազմակերպութիւններուն եւ միութիւններուն, ցանկալով անխափան յաջո­
ղութիւն իրենց ազգանու էր առաքելութեան մէջ։ 
Շնորհաւոր Ամանոր եւ Սուրբ Ծնունդ։ 

ԱԶԳԱՅԻՆ ԱՌԱՋՆՈՐԴԱՐԱՆ ՅՈՒՆԱՍՏԱՆԻ ՀԱՅՈՑ ԹԵՄԻՆ

ԽՕՍՔ ԾՆՆԴԵԱՆ
Լոյս փայլեցաւ խաւարին մէջ

«Կեանքը մարդոց համար լոյսն է`  
որ խաւարին մէջ կը փայլի» (Յով. 1:5)

լոյսին յայտնութիւնը խաւարին մէջ։
Խաւարին հիմն ական գոյութիւնը 

Լոյսին բացակայութիւնն էր։ Առ այդ, 
խաւարը կը ներկայացնէր մեղք, վախ, 
օտարացում Աստուծոյ ներկայութենէն 
եւ յուսահատութիւն։ Հետեւաբար Քրիս­
տոս իր մարդեղացմամբ նախ զգաց խա­
ւարը եւ իր լոյսով նոր սկիզբ դրաւ մարդ­
կային կեանքին։ 

Մանուկ Յիսուս խաւարին մէջ ծնե­
լով, կը հաստատէր Աստուծոյ անմն ա­
ցորդ սէրը մարդուն հանդէպ։ Աստու ած 
հեռու չմնաց մարդու ցաւէն եւ խաւա­
րէն, Ան մարմն ացաւ անարդարութեան 
եւ չարչարանքի, վախի եւ յուսահա­
տութեան աշխարհին մէջ։ Արդ, Սուրբ 
Ծնունդի լոյսը փայլեցաւ մարդուն մէջ, 
լուսաւորելով մարդուն ներաշխարհը, թէ՛ 
միտքը եւ թէ՛ հոգին։

Բ. Աստու ածային լոյսի անշէջ էութիւնը

Աստու ած մարդացաւ իր լոյսը տա­
լով մարդուն։ Այսօր եւս խաւարը կը շա­
րունակէ պայքարիլ, սակայն անկարող 
կը դառնայ մարել այն լոյսը, որ Քրիս­
տոս իր ծնունդով դրոշմեց մեր անձե­
րուն մէջ։ Պատմականօրէն կը տեսնենք, 
թէ հալածանքի, չարչարանքի, խաչելու­
թեան եւ նոյնիսկ մահու ան ժամանակ 
Քրիստոսի լոյսը չնու աղեցաւ, այլ Սուրբ 
Յարութեամբ առաւել պայծառացաւ։ 

Այսօր տօն է ոչ թէ սոսկ ծնունդի մը 
կամ տարեդարձի մը յիշատակութեան, 
այլ այն Լոյսի ծննդեան, որ կը ճառա­
գայթէ ժայռափոր գերեզմանէն։ Հետե­

ւաբար, մանուկ Յիսուսի ծնունդը մե­
զի կը փոխանցէ, յաղթանակի, յոյսի եւ 
ճշմարտութեան լոյսը, որ անշէջ է եւ յա­
ւիտենական։ 

Գ. Լոյսի առաքեալներ

Մանուկ Յիսուսի լոյսը իր հետ կը 
բերէ նաեւ պատասխանատու ութիւն։ 
Աստուծոյ լոյսը ստանալով, չենք կրնար 
զայն թաքցնել։ Բոլորս կը հրաւիրու ինք 
վկայել այդ լոյսի մասին եւ ապրիլ անով։ 
Յովհաննէս մեզի կը յիշեցնէ թէ, «Աս­
տու ած լոյս է, բնաւ խաւար չկայ անոր 
մէջ։  Արդ, եթէ ըսենք՝ «Հաղորդակից 
ենք իրեն», եւ միւս կողմէ շարունակենք 
խաւարի մէջ ապրիլ, կը ստենք ահա եւ 
ճշմարտութիւնը չենք գործադրեր»։ Հե­
տեւաբար, ինչպէս հաւատքը այնպէս ալ 
Քրիստոսի լոյսը սոսկ գաղափար չէ, այլ 
ապրող, նորոգող եւ վկայող իրականու­
թիւն։ 

Եկեղեցին, որուն անդամն երն ենք 
բոլորս, հրաւիրու ած է վկայել Լոյսը եւ 
անոր առաքեալը դառնալ։ Արդարութիւ­
նը, ներողամտութիւնը, սէրը պարզապէս 
բարոյական սկզբունքներ չեն, այլ Սուրբ 
Ծննդեան լոյսը մարմն աւորող ճշմար­
տութիւններ։ Հետեւաբար, որպէս Լոյսի 
առաքեալներ, իւրաքանչիւրս Ծննդեան 
լոյսերով զարդարենք ոչ միայն արտա­
քին աշխարհը, այլեւ մեր ներաշխարհը, 
վկայելով Ծննդեան աւետիսը։

Սիրելի հաւատացեալ,
Ծննդեան Լոյսը յոյսի լոյսն է, որ 

«երբեք ամօթով չի ձգեր» (Հռ. 5:5): Մեր 
առօրեայ կեանքին մէջ Քրիստոսի լոյսը 
ոչ միայն խաւարի մէջ կը լուսաւորէ այլեւ 
մեր յոյսը կ՚ամրապնդէ։ 

Այսօր, աշխարհի մարտահրաւէրնե­
րուն եւ անորոշութիւններուն դիմաց, բո­
լորս կը դիմագրաւենք մտահոգութիւն­
ներ, թէ՛ հաւատքի եւ թէ՛ ազգային կեան­

քին ուղղու ած։ Սուրբ Ծնունդը գեղեցիկ 
առիթ է մեր մէջ գտնել մանուկ Յիսուսի 
լոյսը, որ կը լուսաւորէ մեր միտքը եւ հո­
գին։ Համբերութեամբ, յոյսով եւ Քրիս­
տոսի լոյսը ունենալով մեր մէջ, վստահ 
եմ խաւարը կը փարատի, եւ Աստու ած 
իր լոյսով կ՚առաջնորդէ մեր ժողովուրդը 
դէպի լուսաւոր ապագայ։ 

Կ՚աղօթենք, որ մանուկ Յիսուս իր 
լոյսով օրհնէ եւ լուսաւորէ Յունաստանի 
հայոց թեմի մեր հաւատաւոր ժողովուր­
դը, որպէսզի արժեւորենք մեր հաւատ­
քը, զօրանանք միասնականութեամբ, 
պահպանենք մեր ինքնութիւնը, եւ լու­
սաւոր միտքով ու հեռատեսութեամբ 
կազմաւորենք ապագան։ 

Շնորհաւոր Ամանոր եւ Սուրբ Ծնունդ։ 
Քրիստոս Ծնաւ եւ Յայտնեցաւ։

ՍԱՀԱԿ ԵՊՍ. ԵՄԻՇԵԱՆ 
Առաջնորդ Յունաստանի Հայոց թեմի 

Հայաստանի եւ Սփիւռքի տարածքին, 
հայ ժողովուրդը տարին կը բոլո

րէ կանգնած ըլլալով պատմականօրէն 
վճռորոշ հանգրուանի մը առջեւ։ Ճակա
տագրական խաչմերուկ մըն է, ուր այլեւս 
սխալ ընտրանքները կրնան վերածուիլ 
նոր ու անդառնալի ձախորդութիւններու, 
իսկ քաղաքական կարճատեսութիւնը՝ 
ազգային գոյութեան հիմերու փլուզման 
պատճառի։ Հակառակ իշխանաւոր խա
ւի յաճախակի սին հաւաստիացումնե
րուն եւ արհեստական լաւատեսութեան 
համատարած քարոզչութեան, իրակա
նութիւնը անհերքելիօրէն կը մատնանշէ 
Հայաստանի քաղաքական, անվտան
գային եւ ընկերային նահանջը՝ տարա
ծաշրջանային մեծապետական խաղե
րուն մէջ անզօր ու երկրորդական դերա
կատարութեամբ։

Այսօրուան Հայաստանը՝ արտաքին 
ճնշումներու եւ ներքին քայքայման խա
չաձեւ ազդեցութեան տակ, ստիպուած 
է յաճախ պատշաճիլ այլ ուժերու ճշդած 
կանոններուն։ Պետական ինքնիշխա
նութեան հասկացութիւնը օր ըստ օրէ կը 
նօսրանայ, երբ արտաքին պահանջները 
կը պարտադրուին որպէս «խա­ղա­ղու­
թեան» անխուսափելի գին, իսկ զիջում
ները կը ներկայացուին իբրեւ «ի­րա­տե­
սա­կան քա­ղա­քա­կա­նու­թիւն»։ 

Արցախի կորուստէն, Հայաստանի 
ինքնիշխան տարածքներու ապօրինի 
գրաւումէն, ռազմաքաղաքական ղե
կավարութեան բռնի դատերէն ետք, 
Ատրպէյճանի առաւել ուռճացող վտան
գաւոր պահանջներուն դիմաց յաջոր
դական ընկրկումները անվտանգային եւ 
բարոյահոգեբանական ծանր հարուած 
կը հասցնեն հայ հասարակութեան, խա
թարելով ազգային արժանապատուու
թեան զգացումը։

Ներքին կեանքին մէջ եւս իրավիճակը 
աւելի քան մտահոգիչ է։ Քաղաքական 
հասունութեան բարձր մակարդակ նուա

ճելու փոխարէն, Հայաստանի քաղա
քական կեանքը կը դրսեւորէ հակառակ 
ընթացք մը։ Իշխանաւորներու հետզհե
տէ կարծրատիպ ու մենատիրական քա
ղաքականութիւնը կը սահմանափակէ 
ժողովրդավարական դաշտը, կը ճնշէ 
այլակարծութիւնը եւ կը խորացնէ հա
սարակական բեւեռացումը։ Ընդդիմա
դիր ձայներու հալածանքը, քաղաքական 
հետապնդումներու ու ընտրովի արդա
րադատութեան կիրարկումը կը վկայեն 
իշխանութեան դիրքերը ամրապնդելու 
մոլուցքային ջանքերուն մասին, նոյնիսկ 
ազգային միասնականութեան գինով։

Առաւել մտահոգիչ են հայ եկեղեցւոյ 
նկատմամբ որդեգրուած անզիջող ու 
պառակտիչ քայլերը։

Հայ Առաքելական եկեղեցին դարեր 
շարունակ եղած է ազգային ինքնու
թեան հիմնասիւներէն մէկը եւ անոր դէմ 
ուղղուած քաղաքական միջամտութիւն
ները կը վտանգեն եկեղեցական ինքնա
վարութիւնը, բայց նաեւ ազգային համե
րաշխութիւնը։ Վերջին ութ տարիներուն, 
բացայայտ դարձած է իշխանութեան 
անկարողութիւնը, որ տեւաբար կը ձա
խողի համախմբել ազգային բոլոր ուժե
րը՝ համընդհանուր սպառնալիքներուն 
դէմ։

Ներկայ պայմաններուն տակ, 2026-ի 
ընթացքին Հայաստան պիտի ուղղուի 
դէպի խորհրդարանական ընտրութիւն
ներ՝ ծայր աստիճան անհաշտ քաղա
քական մթնոլորտի մէջ։ Մէկ կողմէն՝ 
ականատես կը դառնանք իշխանաւոր 
խումբի մենատիրական կեցուածքին ու 
վարչական լծակներու գերիշխող օգ
տագործման, իսկ միւս կողմէն՝ ընդդի
մութեան մասնատման ու միասնական 
յայտարարի մը շուրջ համախմբուելու 
անկարողութեան։ Ներկայ իրավիճակը 
խոր ճգնաժամի արտայայտութիւն է, ուր 
քաղաքական ապառողջ հակամարտու
թիւնը հայութեան մէջ կը ստեղծէ հասա

րակական անվստահութիւն եւ յուսահա
տութիւն։

Անդին, Սփիւռքը եւս կը դիմագրաւէ 
իր ինքնութեան լուրջ ճգնաժամը։ Վեր
ջին տարիներուն ան կը գտնուի շուար 
եւ ուղեկորոյս վիճակի մէջ՝ կորսնցուցած 
ըլլալով իր ազգային դիմագիծը, ռազ
մավարական ուղեցոյցը եւ ինքնապահ
պանման յստակ տեսլականը։ Հայրե
նիքի մէջ ստեղծուած անորոշութիւնը, 
քաղաքական խառնաշփոթը եւ ազգա
յին գաղափարաբանութեան թուլացու
մը անխուսափելիօրէն կը փոխանցուին 
Սփիւռքին, որ փոխանակ ըլլալու հաւա
սարակշռող եւ ուղղորդող ուժ, հետզհե
տէ աւելի կը սուզուի հետեւորդ ու արձա
գանգող մնալու յորձանուտին մէջ ։

Սփիւռքի կառոյցներու մեծ մասը այ
սօր կը տառապի հնացած ու ինքնամ
փոփ մտածողութենէ, ներքին մրցակցու
թիւններէ եւ համահայկական օրակար
գի բացակայութենէ։

Ազգային պահանջատիրութեան, լե
զուամշակութային ինքնապահպանման 
եւ քաղաքական ազդեցութեան ռազմա
վարութիւնները կը մնան յայտարարա
կան մակարդակի վրայ, առանց նոր իրո
ղութիւններու վերարժեւորումին։

Այս բոլորի լոյսին տակ, բովանդակ 
հայութեան իրավիճակը կը պահանջէ 
խորքային վերլուծութիւն, անկեղծ ինք
նաքննադատութիւն եւ վերաթարմացած 
մտածողութիւն։ 

Առանց ազգային միասնականու
թեան, քաղաքական հասունութեան եւ 
արժեհամակարգային վերակառուցման, 
Հայաստանը եւ Սփիւռքը պիտի շարու
նակեն մնալ «ա­ռանց եր­գի նա­հան­ջին 
մէջ»։ 

Ճակատագրական խաչմերուկը տա
կաւին կը պահէ վերանորոգման հնա
րաւորութիւնը, բայց ժամանակը անողոք 
է։ Պարտադրուած արհեստածին լաւա
տեսութեան փոխարէն, ազգային գոյու

Խմբագրական

Հայութեան
ճակատագրական խաչմերուկը

թիւնը կը պահանջէ համարձակ ճշմար
տութիւն եւ պատասխանատու գործելա
կերպ։

Նոր տարուան շեմին, մեր ժողովուր
դին առջեւ պարտադրուած յորետես 
պատկերին դիմաց, հայութիւնը այլեւս 
իրաւունք չունի մնալու պառակտուած, 
շուարած ու անորոշ։

Պահը կը պարտադրէ միասնական 
ազգային զօրաշարժ՝ որ հիմնուած պիտի 
չըլլայ անցեալի զգացական ըմբռնում
ներուն, այլ ապագան կերտելու եւ հա
յութիւնը միաւորելու համահայկական 
տեսլականին  վրայ։ Հայահաւաքի հրա
ւէրը ուղղուած պէտք է ըլլայ ամբողջ հա
յութեան՝ Հայաստանի մէջ եւ Սփիւռքի 
տարածքին, քաղաքական բոլոր առողջ 
ուժերուն, մտաւորականութեան, երի
տասարդութեան եւ ազգային կառոյցնե
րուն՝ վերանորոգուած մտածողութեամբ 
ու պատասխանատու դերակատարու
թեամբ միասնանալու նախաձեռնու
թեան ոգիով։

Հայութեան իրավիճակը հրամայական 
փոփոխութեան կարիքը ունի, աշխար
հաքաղաքական նոր իրողութիւններու 
խոր ըմբռնումներուն եւ սեփական օրա
կարգը ձեւաւորելու վճռակամութեամբ։ 
Հայաստանն ու հայութիւնը պարտին 
հետապնդել իրենց արժանապատիւ ու 
հզօր դերը ստեղծելու ուղին՝ իբրեւ ինք
նուրոյն գործօն, թօթափելով օտար ծրա
գիրներու կամակատարի պարտադ
րուած պատմուճանը։ 

Նոր տարին թող դառնայ ազգային 
սթափումի սկիզբ, ուր համախմբուած 
կամքը  պիտի վերածուի ապրումի, եւ 
հաւատքը՝ իրական փոփոխութեան։

«Եր­նէ՜կ, թէ այս ­Նոր տա­րին,
ոտ­քի կանգ­ներ ­Հա­յաս­տան»

Շնորհաւոր Ամանոր, հայու լուսապայ
ծառ տեսիլքին սպասումով։

Յօդուած

Ս. ՄԱՀՍԷՐԷՃԵԱՆ

2026-ի սեմին, մենք ալ՝ հայերս, աշխարհի ժո
ղովուրդներուն պէս, կլանուած ենք մարդ

կութիւնը յուզող ու տագնապեցնող բազմաթիւ ող
բերգութիւններու մէջ: Այդ ողբերգութիւնները ունին 
բազմաթիւ ընդհանուր խորագիրներ, ինչպէս՝ մահաս
փիւռ ու քանդիչ պատերազմներ, քաղաքական տհաս 
ղեկավարներու ձախաւերութիւններ, բնական աղէտ
ներ, խաղաղութեան հետամտութեան փոխարէն՝ նոր 
պատերազմներու հնոցներու սարքում եւ այլն: Ամէնէն 
ցաւալի ողբերգութիւններէն մէկն ալ այն է, որ մարդիկ, 
իյնալով այս կամ այն ստախօս քարոզիչին կամ խեղա
թիւրող քարոզչական մեքենային ազդեցութեան տակ, 
յայտնապէս կորսնցուցած են ՃԻՇԴՆ ու ՍԽԱԼԸ իրար
մէ զանազանելու կարողութիւնը, այն ալ աշխարհի մը 
մէջ՝ ուր ուսումն ու գիտութիւն-գիտելիքը հիմա շա՜տ 
աւելի հասանելի են, համատարած՝ քան տասնամեակ
ներ, հարիւրաւոր տարիներ առաջ:
Նոր տարուան սեմին, բնական է, որ մարդիկ աւանդա
բար պահ մը առանձնանան իրենց խորհրդածութիւն
ներու սենեակին մէջ, փորձեն պատասխաններ գտնել 
սապիսի հարցումներու. աշխարհը հիմա ո՞ւր է, ուրկէ՞ 
հասաւ հոս, անցեալ մէկ կամ քանի մը տարիները դրա
կան ու աւերիչ ի՞նչ «ներդ­րում­ներ» ունեցան մեր շո
գեկառքին հոս հասնելուն մէջ, սակայն աւելի կարեւո
րը՝ ասկէ անդին ո՞ւր կ‘երթանք... Փաստօրէն, անցեալը 
եղած-աւարտած է, անփոփոխելի է, որքան ալ որ մէկը 
– ո՛վ որ ալ ըլլայ ան – փորձէ պատմութիւն ու աշխար
հագրութիւն վերախմբագրել, խեղաթիւրել եւ չեղածը 
իբրեւ եղած ներկայացնել, եւ՝ հակառակը:
Այս ու նման հարցումներու պատասխաններէն շատե
րը ծանօթ են, մեծ մասը՝ ակներեւ կերպով: Մեր այս սիւ
նակին նպատակը չէ մօտակայ եւ հեռաւոր գօտիներու 
մէջ պատահածներուն ծաղկաքաղը ընել, այլ այդ բոլո
րը իբրեւ խորապատկեր ընդունելով՝ կեդրոնանալ մեզ 
անմիջականօրէն մտահոգող, շահագրգռող վիճակնե
րուն վրայ, որոնք կապ ունին մեր մայր հայրենիքին, 
անոր լինելութեան կապուած զարգացումներու – կամ 
նահանջներու – հետ:
Եւ քանի որ Հայաստան կը գտնուի Ազգային ժողովի 
ընտրութեան տարուան սեմին (անկախ անկէ, որ եր
կիրը շատո՜նց պէտք էր ձերբազատած ըլլար այս վնա
սաբեր իշխանաւորներէն), եւ իշխանութիւն թէ ընդ
դիմադիրներ մտած են ընտրական մրցավազքին մէջ, 
պէտք է լայնածիր ու արագ ակնարկով մը դիտենք 
իրականութիւնները եւ տեսնենք, թէ Դ. Վարուժանի 
«­Պայ­քա՛ր, պայ­քա՛ր, պայ­քա՛ր եր­գե­ցի...» խօսքը որ
քա՞ն եւ ինչո՞ւ այժմէական է: 

ՔԱՆԻ ՄԸ ԸՆԴՀԱՆՈՒՐ ՆՇՈՒՄ

Մեր՝ Հայաստանի եւ Սփիւռքի, մէկ խօսքով՝ համայն 
հայութեան դիմաց կանգնող մարտահրաւէրնե

րուն դաշտը մտնելէ առաջ, պահ մը կանգ առնենք 
քանի մը ընդհանրական իրականութեան առջեւ, իսկ 
ընդհանրական ըսելով՝ ի մտի ունինք նա՛եւ Հայաստա
նի սահմաններէն անդին, շա՜տ անդին տարածուող 
տարածքներ, որոնց բեմերուն դիպաշարերը ուղղակի 
կամ անուղղակի աղերս ունին մեր հայրենիքին ու ժո
ղովուրդին հետ: Այդ դէպքերը չեն սահմանափակուած 
Ուքրանիայով կամ Միջին Արեւելքի սա կամ նա տագ
նապով, այլ, կրկնենք՝ կլանած են ամբողջ մարդկութիւ
նը:
Արձանագրենք մէկ քանի կէտ (ան­կա­րե­լի է սպա­ռիչ ըլ­
լալ), որոնց «ճա­ռա­գայ­թում­նե­րը» այլապէս տեսանելի 
են, պէ՛տք է տեսանելի ըլլան մեր աչքերուն եւ ուղեղ
ներուն:
Ա. Աշխարհի տարածքին, երկիրներ ու ժողովուրդներ 
պատանդ բռնուած են, կամայ թէ ակամայ, մեծապե
տական հաշիւներու, այսինքն՝ «մեր գլուխներէն շա՜տ 
վերերը» սարքուող առ-եւ-տուրերու ոլորապտոյտին 
մէջ, որ կը հարկադրէ օժտուիլ իւրաքանչիւր երկրի, 
ցամաքամասի սահմաններէն անդին պատահարնե
րը տեսնելու եւ ճիշդ կշռադատելու ակնոցներով, կող
նացոյցով: Անմիջապէս ըսենք, որ «մե­ծա­պե­տա­կան» 
հասկացութիւնը ապրած է ի՛ր եղափոխութիւնը, ան
պայման ՄԵԾ ՊԵՏՈՒԹԻՒՆՆԵՐՈՒ խաղերուն չի վե
րաբերիր, այլ անոնցմէ՛ ալ վեր կանգնող ուժերու: Եթէ 
տեսնենք այդ տարածքը, այսինքն՝ մեծ պետութիւննե

րու «ամ­պե­րէն վեր» գտնուող տարածքները, կրնանք 
դիւրութեամբ հասկնալ, թէ ինչո՛ւ որոշ պատերազմներ 
կը դառնան անվերջանալի (չեն նմա­նիր միջ­նա­դա­րուն 
տե­ղի ու­նե­ցած 30, 100 կամ այլ եր­կար տե­ւո­ղու­թեամբ 
պա­տե­րազմ­նե­րուն), ինչո՞ւ երէկի դաշնակիցներ դար
ձած են հակառակորդներ, մինչեւ իսկ ամէնէն ոխերիմ 
թշնամիներ հռչակուած երկիրներ բացայայտ կամ թա
քուն գործակցութիւններ ունին, իբրեւ խորագիր ունե
նալով... ՆԻՒԹԱԿԱՆ ՇԱՀԸ:
Հայաստանի դիտանկիւնէն, տեսողութեան դաշտի ըն
դարձակման հրամայականը (հո­րի­զո­նա­կան եւ ուղ­ղա­
հա­յեաց գի­ծե­րու վրայ) շա՛տ աւելի շեշտուած է, որով
հետեւ մենք կը գտնուին հող ու հայրենիք կորսնցնելու 
վտանգին տակ, իսկ մեր սահմաններէն հեռու եռեւե
փող «կաթ­սա­նե­րուն» խոհարարները (ինչ­պէս որ էր 
Խ­րի­մեան ­Հայ­րի­կի օ­րե­րուն), երբեք ալ շահագրգռուած 
չեն մեր պահանջներով, եթէ մենք չգտնենք յարմարա
գոյն շերեփները եւ զանոնք ի գործ դնելու ձեւերը:
Բ. Դրսեցին՝ դրսեցի: Եթէ մեր աչքերը կեդրոնացնենք 
«ներ­քին» կոչուած բեմին վրայ, բացայայտ է, որ այս 
իշխանութիւնը ԱՄԷՆ ՄԻՋՈՑԻ կը դիմէ եւ պիտի դի
մէ, ապահովելու համար երկրի ղեկին իր տիրութիւնը: 
Սուտը, փաստացի եղելութիւններու խեղաթիւրումը,  
տնտեսական-ընկերային ու այլ հարցերու ամբոխա
հաճ շահագործումը միայն մէկ մասնիկն են իր «գոր­
ծիք­նե­րուն», որոնց կողքին կան իշխանութեան գրեթէ 
անսահման եւ անհակակշռելի միջոցները: ՔՊ-ապե
տը պատրաստ է զոհելու իր ամէնէն վստահելի գոր
ծակիցները, կրնայ սունկի պէս նոր կուսակցութիւններ 
ստեղծել կամ զինք գովաբանողներուն առջեւ ճամբայ 
բանալ, սակայն նման աճպարարութիւններ պէտք չէ 
գլխապտոյտ պատճառեն, որովհետեւ ան յաճախ դի
մած է այս ձեւին: Իր կորստաբեր ընթացքին մէջ, ունի 
բազմաթիւ աջակիցներ. Եւրոպայէն վերջերս՝ Դեկտեմ
բերի առաջին օրերուն հասած խոստում մը՝ ընտրու
թիւններուն ի նպաստ դրամական օգնութեան մասին 
(այ­սինքն՝ ազ­դե­լու «ներ­քին» ըն­տա­պայ­քա­րին վրայ), 
միայն մէկ մանր ապացոյցն է այս իրականութեան: 
Նո՛յնքան բացայայտ է, որ իշխանութեան համար, 
Հայաստանի-Արցախի ու մեր ժողովուրդին շահերը, 
պահանջները ոչինչ են, պատրաստ է շարունակելու 
իր այն առաքելութիւնը, որուն համար բերուած է ղե
կին, կը պահուի հոն: Խմբապետին ու գործակիցներուն 
շահերը, պաշտօններու ըստ կամս բաշխումը-բաժ
նեկցութիւնը, շահակցութիւնը՝ գաղտնիք չէ շատո՜նց: 
«Խ­նա­մի-ծա­նօթ-բա­րե­կամ» դրութիւնը՝ պաշտօնի 
շահագործումն ու մանաւանդ չարաշահութիւննե
րը բարձրացած են աննախընթաց բարձունքի...: Գոնէ 
44-օրեայ պատերազմին յաջորդած աւելի քան հինգ 
տարիները բազմաթիւ փաստեր կուտակած են, հիմ
նաւորելու համար այս հաստատումները: Ու եթէ կար 

ժամանակ մը, երբ այս կորստաբերներուն ընթացքին 
համար չքմեղանքներ յառաջ կը քշուէին, թէ՝ «խեղ­
ճե­րը ի՜նչ ը­նեն, ան­փո՜րձ են», «ճամ­բայ ե­լած են լաւ 
նպա­տա­կով» (մին­չեւ իսկ նա­խըն­թաց ի­րա­գոր­ծում­
նե­րը ջրելն ու «զե­ռօ կէ­տէն պի­տի սկսիմ»ը պահ մը 
ըն­կա­լո­ւե­ցաւ տհաս լա­ւա­տե­սու­թեամբ), հիմա արդէն 
յստակ է, Արցախի յանձնումէն, Մինսքի խմբակին լու
ծարքէն ու Հայաստանէն ալ հողերու նուիրումէն ետք 
բացայայտ է, որ այս իշխանութիւնը կամովին գոր
ծիք ու գործակից է երկրին կորուստին, անմնացորդ 
լծակիցը՝ Հայաստանի ու հայութեան թշնամիներուն: 
Չմտնենք ծանօթ մանրամասնութիւններու մէջ:
Գ. Պէտք է մաշած-սպառած նկատել շարք մը «վար­
կած­ներ», ինչպէս՝ հիներ-նորեր, սեւեր-ճերմակներ, 
հին-նոր Հայաստան, Արցախը Ազրպէյճանի պատկա
նած է, Արարատին հետ կապ չունինք, պահանջատի
րութիւնը Հայաստանի բնակիչներուն հետ կապ չունի, 
իսկ ամէնէն ծիծաղելին՝ խաղաղութեան դարաշրջան 
մտած ենք (կ­‘ը­սեն՝ մի՜ լսէք, մի՜ հա­ւա­տաք, թէ ­Թուր­քիա 
եւ Ազր­պէյ­ճան ինչ­պի­սի՜ պա­հանջ­ներ, նա­խա­պայ­ման­
ներ եւ հա­յաս­տա­նա­ջինջ ծրա­գիր­ներ կը հե­տապն­դեն 
բա­նիւ եւ գոր­ծով): Նման մաշած, բայց շահաւէտ, պա
հեստի դրամագլուխի ցանկին վրայ են Եկեղեցւոյ դէմ 
արշաւները, երկրի ուժային կառոյցներուն տկարացու
մը, տնտեսութեան, մշակութային  նահանջները (Ար­
ցա­խի մէջ փո­շիա­ցում­նե­րը՝ այլ ող­բեր­գու­թիւն), իսկ այն 
հարցումը, թէ ասոնցմէ ո՞րն է աւելի՛ մտահոգիչը՝  ու
նի մէկ պատասխան. բոլորն ալ հաւասա՛րապէս մտա
հոգիչ են, տարբեր մարզերու մէջ մեր կորուստներուն 
պատճառած ցաւերը մրցումի մէջ են իրարու հետ: Այս 
ընդհանուր պատկերին մէջ, պէտք է յստակօրէն տես
նել, թէ «այ­սին­չը կը հաւ­նիմ, այ­նին­չը չեմ հաւ­նիր, 
պէտք է քա­ղա­քա­կան դաշ­տէն հե­ռու մնայ» ու նման 
«նո­րո­գո­ւած գիւ­տեր» ինչպիսի՜ նոր պատուհասնե
րու, բաժանումներու եւ անիմաստ մրցակցութիւն
ներու կը տանին փրկարար ձեռքերը, կը ջլատեն, կը 
բթացնեն հայենապաշտպաններու կարողութիւնները: 
Իսկ իշխանախումբին պետը չի ծածկեր, թէ պիտի աշ
խատի ի՛նք տնօրինել յաջորդ խորհրդարանի կազմը, 
եւ բնականաբար պիտի աշխատի (եր­կար ա­տե­նէ ի 
վեր կ­‘աշ­խա­տի) խորհրդարան մտցնել իրեն համա
խոհ կազմակերպութիւններ (անգ­լե­րէ­նով կայ Yes man 
հաս­կա­ցու­թիւ­նը...), հեռացնել իր ձախաւերութիւնները 
քննադատողները, իր վնասաբեր քայլերուն ՈՉ ըսող
ները:
Դ. «­Պայ­քա՛ր, պայ­քա՛ր...»ին անսացողները պէտք է 
իրազեկ ըլլան (շա­տեր գի­տեն), որ մեր հայրենիքն ու 
ազգը ունին միայն մէկ ուղղակի թշնամի՝ Թուրքիա-
Ատրպէյճան զինակցութիւնը, համաթուրանակա
նութեան երազը հետապնդողները: Հայաստանի մէջ 
անոր լծակիցները, իսկ «հզօրներու աշխարհ»ին մէջ 

2026-ի սեմին
Հայրենիքի փրկութիւնը կը հրամայէ ուժերու 

մէկտեղում եւ վերականգնումի գործադրելի ծրագիր
«Ու պայքա՜ր, պայքա՜ր, պայքա՜ր երգեցի...»

Դ. ՎԱՐՈՒԺԱՆ



5

ՉՈՐԵՔՇԱԲԹԻ 31 ԴԵԿՏԵՄԲԵՐ 2025 ΤΕΤΑΡΤΗ 31 ΔΕΚΕΜΒΡΙΟΥ 2025

Յօդուած

նման ծրագիրներու համախոհները, քիչ թէ շատ կրա
ւորական դիրք բռնողները՝ այլ տարածքներ կը կազ
մեն, թուաբանական հաւասարութիւններու դիտան
կիւնէն՝ փոփոխելի-փոփոխական են: Ուրեմն, պէտք է 
մարտավարութիւնն ալ մշակուի այս գիտակցութեամբ, 
այս շրջահայեացութեամբ: Երէկի բարեկամներ ու զօ
րակիցներ հիմա ձեռնածալ են (ձրի պատ­րո­ւակ շա­հած 
են) նա՛եւ այն պատճառով, որ նոյնինքն Հայաստանի 
իշխանութիւնը, յիշեալ պատճառներով, կը խափանէ 
օգնութեան ձեռք երկարողներուն գործը (եւ ճիշդ չէ 
այն, որ նա­խորդ փու­լե­րուն, հայ քա­ղա­քա­կան միտքն 
ու ձեռ­քը միայն հով քա­ղած է): «Չ­լա­ցո­ղին կաթ չեն 
տար»ը մասնակիօրէն, միայն մասա՛մբ ճիշդ է այս 
պայմաններուն մէջ:
Ե. Ահա թէ ինչո՛ւ կը կրկնուի ու պիտի կրկնուի այն 
ճշմարտութիւնը – հոս կրկին արձանագրենք զայն 
– որ մեր, այսինքն՝ հայրենիքի հողն ու շահերը, ժողո
վուրդին իրաւունքները պաշտպանողներուն ԲՈԼՈՐ 
ՁԵՌՔԵՐՈՒՆ միացումը անյետաձգելի պահանջ է, 
զիրար դրժելու, զիրար նսեմացնելու կամ հրապա
րակէն դուրս հրելու, ընդդիմադիրներու դաշտէն քուէ 
«գող­նա­լու» փորձերը՝ մերժելի եւ ու վնասարար, ջուր 
կը լեցնեն, ուղղակի թէ անուղղակի կերպով, գիտակ
ցաբար թէ անգիտակցաբար՝ իշխանական խումբին 
ջաղացքին: Տակաւին կայ այն վտանգը – զոր պէտք է 
դիմագրաւել ու յաղթահարել նոյնպէս միացեալ ճիգով 
-, թէ մեր լաւագոյնը մէկտեղելով իսկ, մենք մեզ պիտի 
գտնենք գերիվեր հակադարձութիւններու դիմաց, ինչ 
որ յաճախ կը տարազուի «ան­կա­րե­լի ա­ռա­քե­լու­թիւն» 
եզրերով: Հոս ալ ի զօրու կը դառնայ Դ. Վարուժանի ճա
կատագրակից պայքարողի մը՝ Սիամանթոյի մէկ ար
տայայտութիւնը. «Ն­պա­տակս տկա­րու­թիւն չի ճանչ­
նար»: Այս տողերը չենք յիշեր զգացական տրամադ
րութիւններով, այլ մեր ու ճակատագրակից այլ ժողո
վուրդներու ապրուա՛ծ փորձառութիւններուն հիմամբ:
Զ. Կարեւոր մանրամասնութիւն մըն ալ. լիովին չտա
րուիլ ու չհրապուրուիլ այս կամ այն օտար պետական 
կամ կրօնական առաջնորդին «նպաս­տա­ւոր» դա
տուած յայտարարութենէն, ո՛չ ալ՝ հակառակը: Նման 
յայտարարութիւններ կրնան յետին հաշիւներ պահել 
իրենց ծալքերուն մէջ: Օրինակներ թուելը պիտի եր
կարէ այս բաժինը: Կարեւորը՝ մնայուն զօրակցութիւն 
ապահովելն է, մէկուն ըրած նպաստաւոր յայտարա
րութեան «ե­տե­ւէն վա­զել»ն ու զայն հաշուետուու
թեան կաչելն է՝ երբ նկատուի որ ան ետքայլ կ‘ընէ կամ 
կը դառնայ կրաւորական դիտող: Այդ ընելու համար 
կան բազմաբնոյթ շերեփներ...: 
Թւումը չերկարենք: Մէկ խօսքով, մեր դիմաց կան լեռ
նակուտակ մարտահրաւէր, անխուսափելի հրամա
յականներ: Մեկնա՞րկը: Միացնել բոլոր ձեռքերը, լու
սանցքի վրայ նետել մինչեւ իսկ ամէնէն սուր տարա
կարծութիւններն ու հակադրութիւնները, ի մի բերել 
բոլորին կարողականութիւնները, մասնագէտներու 
ՍԵՐՈՒՑՔԸ, մարմնաւորել բազմաճիւղ ու բազմայարկ 
աշխատանքի ծրագիր մը, որուն իրականացումը հե
տապնդելով՝ կարենանք յաղթահարել մեր հայրենի
քին նօսրացման եւ բնաջնջման միտող բոլոր դաւերը, 
չէզոքացնել գործադրողները: Այս մտածումը կարելի 
է պատկերացնել իբրեւ «հա­մա­խոհ հա­կա­ռա­կորդ­նե­
րու մի­ջեւ կա­ռա­վա­րա­կան դաշ­նակ­ցու­թիւն կազ­մել» 
բանաձեւով: Սա սոսկական բաղձանք կամ երազ չէ, ու
նինք պատմական վկայութիւններ:

ՀԱՄԱԽՄԲՈՂ ԾՐԱԳԻՐ 
     

Ազգային ժողովի ընտրութիւնները նախատեսուած 
են տարուան կիսուն, երբ շատո՜նց մեր ետին թո

ղած պիտի ըլլանք արցախեան աղէտալի պատերազմ
ները (2020 եւ 2023), երբ պատմական հայրենիքի ան
բաժան մէկ մասը կորսնցուցինք (չենք մոռ­նար ­Նա­խի­
ջե­ւա­նը, Ա­րեւմ­տեան ­Հա­յաս­տա­նը, ­Կի­լի­կիան եւ այլ հա­
յա­պատ­կան հո­ղեր). կայ հարիւր-հազարաւոր բռնա
գաղթուածներու տագնապը «մար­սել» փորձող Հայաս
տանը (տաս­նեակ հա­զա­րա­ւոր ար­ցախ­ցի­ներ լքած են 
­Հա­յաս­տա­նը...), որ այլապէս հողային կորուստներ ունի 
եւ նորեր ալ կրնան հասնիլ շուտով, միաժամանակ՝ կը 
դիմագրաւէ տնտեսական նահանջի, ընկերային, մշա
կութային յաւելեալ կորուստներու վտանգները: 
Ընտրապայքարի դաշտը բացած են ՔՊ-ական իշ
խանութիւնները, կ‘ուզեն, կրկնենք՝ պահել աթոռնե
րը՝ իրենց անվիճելի կորուստներն ու պատուհասները 
«մար­սո­ղա­կան­նե­րով» եւ ստապատիր յօրինուածք
ներով հրամցնելով ժողովուրդին, կը փորձեն քողարկել 
թշնամիին սիրայօժար գործակատարի իրենց դերա
կատարութիւնը:
Ընդդիմադիր ճակատը լաւ գիտէ, թէ այս իշխանու
թիւնը պիտի փորձէ իր առաջադրանքը իրականանցել 
առաւելաբար ապօրինի միջոցներով, ինչպէս ըրած է 
համապետական եւ շրջանային նախընթաց ընտրու
թիւններուն. տեղ-տեղ ձախողած է, ուրեմն դիմած է 
բռնամիջոցներու՝ ընտրեալներու բանտարկութիւն, 
սպանութիւն, անհիմն հալածանքներ, յերիւրածոյ մե
ղադրանքներ եւ այլն: Այս կործանարար ընթացքը՝ դա
ժան իրականութիւնները զանգուածին ցոյց տալու ճի

գերը չհասան սպասուած արդիւնքին: 
Ընդդիմադիր ճակատ ըսելով՝ ի մտի չունինք միայն 
խորհրդարանական ընդդիմութիւնը, այլ բոլոր անոնք, 
ներառեալ՝ Եկեղեցին, որոնք կը տեսնեն եւ կ‘ողբան 
կորուստները: Իշխանութիւնը բացած է իր խաղաքար
տերուն մէկ մասը: Չմանրամասնենք: Ընդդիմադիր
ները կործանարար ճշմարտութիւնը իբրեւ ահազանգ 
կը հնչեցնեն տարիներէ ի վեր, ամէ՛ն օր: Եւ թող ո՛չ ոք 
մտածէ, թէ շարուած մտավախութիւնը անհիմն է:
Փաստը այն է, որ ընդդիմադիրներուն ԲՈԼՈՐ ՄՏԱՎԱ-
ԽՈՒԹԻՒՆՆԵՐԸ մէկ առ մէկ ու փուլ առ փուլ իրակա
նութիւն դարձած են, նմանապէս՝ թուրքին ու ազերիին 
նախապայաններուն, պահանջներուն իրականացու
մը. վիճելի չէ, որ զանոնք մոռացութեան մատնելու 
իշխանաւորներու «մար­տա­վա­րու­թիւ­նը» սնանկ է: 
Ընտրող զանգուածը կը կանգնի կորուստներուն ծան
րութիւնը խորաչափելու եւ ըստ այնմ՝ քուէատուփ եր
թալու հրամայականին դիմաց: Ասիկա ինքնաբերա
բար չ‘ըլլար, այլ բացայայտ է, որ ընդդիմադիրները հո
սանքն ի վեր դիավարելու Հերակլէսեան (­Հեր­քիւ­լեան) 
աշխատանք ունին:
Այս ոլորտներուն մէջ չենք նախընտրեր երկար դեգերիլ, 
որովհետեւ այս ուղղութեամբ, ինչպէս նշեցինք, հետե
ւողական եւ ժամը-ժամուն աշխատանք կը տարուի: Հե
տեւաբար, փորձենք անցնիլ իսկապէս էական հարցե
րու դաշտ, տեսնելու՝ թէ ի՞նչ նախադրեալներ պէտք է 
ամբողջանան ՔՊ-ականներու հեռացման համար (ը­սել 
չենք ու­զեր թէ չկան, մեր խօս­քը հա­մալ­րու­մի մա­սին է):

ՀԱՄԱԽՄԲՈՂ ԾՐԱԳԻՐ ԵՒ ԿԱՌԱՎԱՐՈՒԹԻՒՆ

Կենսական է, որ յաջորդ իշխանութիւնը ձեւաւորուի 
ՀԱՅՐԵՆԻՔԻ ՓՐԿՈՒԹԵԱՆ եւ ՊԱՇՏՊԱՆՈՒԹԵԱՆ, 

ապա նաեւ ԲԱՐԳԱՒԱՃՄԱՆ համապարփակ ծրագիրի 
մը հիմամբ, որուն մէջ, անհատներէ աւելի՝ առնուելիք 
քայլերուն մանրամասնութիւնները նկատի առնուին եւ 
մշակուին մասնագիտական մակարդակի վրայ: Ծրա
գիր մը ՀԵՌԱՀԱՍ է, անհատները անմահ եւ մնայուն 
չեն, որքան ալ որ երախտաւոր եւ բամիմաց-մասնա
գէտ ըլլան: Կենսական է, որ ընտրողը տեսնէ, թէ առա
ջադրուելիք ՄԻԱՑԵԱԼ ԾՐԱԳԻՐԸ պիտի չմնայ սոսկա
կան խոստում, ո՛չ ալ անոր տէրերը պիտի ընեն խոս
տումներուն հակառակը, այլ գիտակից զանգուածին 
հետ ձեռք-ձեռքի՝ պիտի անցնին գործադրութեան:
Կ’ուզնեք մասնաւորել կարեւոր կէտ մը. Հայաստանի 
(նաեւ բազ­մա­թիւ այլ եր­կիր­նե­րու) քաղաքական դաշ
տին մէջ, սովորութիւն դարձած է ԱՆՀԱՏՆԵՐ դրուա
տելու կամ վատաբանելու ընթացքը: Սա ուշագրաւ կը 
դառնայ, եթէ հարցին մօտենանք հետեւեալ անկիւնէն: 
Ի՞նչ պիտի պատահի, եթէ Փաշինեան մը (կամ Թ­րամփ 
մը, ­Մաք­րոն մը կամ այլք) մէկ օրէն միւսը չքանայ հրա
պարակէն (չենք ցան­կար որ մեռ­նին, սա­կայն կեան­քի 
մէջ ա­մէն բան հա­ւա­նա­կան է, չէ՞): Է՞, լա՞ւ, անոնց հեռ
նալով, ամէն բան կը փոխուի՞:  Նոյնինքն Հայաստանի 
իրականութիւնները կու տան փաստացի պատասխա
նը. անձերու շուրջ եւ անհատներով պայմանաւորուած 
որոշ «եր­թեր» մնացած են անվաղորդայն, իբրեւ կու
սակցութիւն ճանչցուածներ՝ նսեմացած ու նօսրացած: 
Եւ ահա հոս է որ ի յայտ կու գայ ՀԱՒԱՔԱԿԱՆ ծրագիրի 
մը պահանջը, հրամայակա՛նը, առանց անտեսելու ան
հատներու դերն ու արժէքը:
Հաւաքական ներդրումով կազմուած ծրագիրը ո՛չ 
միայն աւելի՛ մնայուն կ‘ըլլայ, այլ զայն իրականաց
նողն ալ սոսկական անհատ մը չ‘ըլլար, այլ՝ նոյնինքն 
զայն ի մի բերողները, հոգ չէ թէ անոնք այլապէս ու
նենան մեծ ու փոքր հակադրութիւններ: Այս դիտան
կիւնէն ալ, «տե­սէք թէ ես ան­ցեա­լին ին­չե՜ր ը­րած եմ» 
մտածելակերպը պէտք է փոխարինուի՝ «տե­սէ՛ք թէ 
մեր կա­րո­ղու­թիւն­նե­րը միաց­նե­լով ին­չե՛ր կրնանք 
ը­նել, հայ­րե­նի­քը ինչ­պէ՛ս պի­տի փոր­ձենք փրկել»ով: 
Աւելի յստակ՝ պէտք է տեսնել, որ ընդդիմադիր ճակա
տին մէջ «ներ­քին նե­տար­ձա­կում­նե­րու» սովորութիւ
նը պէտք է մեկդի դնել, այս պայմաններուն մէջ, նման 
«ժո­ղով­րա­վա­րու­թեան խա­ղեր» պերճանք ալ չեն...
Կառավարութեան յաջորդ կազմը, հետեւաբար 
նաեւ զայն յառաջացնելու պարտականութիւնը ու
նեցող խորհրդարանը պէտք է մարմին ստանան 
ՄԱՍՆԱԳԷՏՆԵՐԷ, ըլլան քաղաքական, դիւանագիտա
կան, պաշտպանական (բա­նակ, ոս­տի­կա­նա­կան, սահ­
մա­նա­պահ ու­ժեր), տնտեսական, մշակութային, ըն
կերային եւ այլ հարցերու հմուտ գործիչներ, եւ ո՛չ թէ 
պարզապէս այս կամ այն կուսակցութեան կամ դաշին
քին վկայականը ունեցողներ, ինչպէս որ են ՔՊ-ական 
երեսփոխաններն ու նախարարները, կառավարական 
համակարգին մէջ բերուածներուն կարեւոր մէկ մասը: 
(Ան­ցեա­լին, նման գոր­ծե­լա­ձեւ ա՛յս­քան ա­ղե­տա­լի հե­
տե­ւանք­ներ չէ ու­նե­ցած):
Յաջորդ իշխանութիւնը, ԱՆՊԱՅՄԱՆ ձերբազատած՝ 
ՔՊ-ականներէ եւ անոնց՝ թշնամիին հաճոյանալու քա
ղաքականութեան հաւատարիմ կիրարկողներէ՝ իր 
դիմաց պիտի ունենայ անկարելի թուացող առաքելու
թիւններ, սակայն պէտք է օժտուած ըլլայ անկարելին 
կարելի դարձնելու կամքով, այսինքն՝ «պայ­քա՛ր, պայ­
քա՛ր...»ի կամքով:

ՄԱՐՏԱՀՐԱՒԷՐՆԵՐ՝ Ի՞ՆՉ ԴԱՇՏԵՐՈՒ ՄԷՋ 

Կ’արժէ, որ արագ թւում մը կատարենք «ան­կա­րե­լի 
ա­ռա­քե­լու­թեան» կոչուողներուն ճիտին իյնալիք 

գործերուն, մարտահրաւէրներո՛ւն, որոնք համահաւա
սար չափով առաջնահերթ են: Այս մասին յախաճ խօ
սուած է, քննարկումներ եղած են մաս առ մաս, փոր
ձենք ըստ կարելւոյն ի մի բերել առաջադրանքները:
ՀՈՂԵՐՈՒ ՎԵՐԱՏԻՐԱՑՈՒՄ. Մեր ապրած մեծագոյն 
ողբերգութիւնը, բազմահազար կեանքերու անվերա
դարձ կորուստին կողքին, հողային կորուստներն են, 
որոնք վերականգնելի են: Հոն կան քանի մը խորագիր
ները. կայ Արցախը (հար­ցին բո­լոր ե­րես­նե­րով), կան 
Հայաստանէն խլուած հողամասեր (պաշ­տօ­նա­պէս՝ 
240 քառ. քլմ, իսկ ի­րա­կա­նու­թեան մէջ՝ շատ ա­ւե­լի լայն 
տա­րածք­ներ, մա­նա­ւանդ ռազ­մա­վա­րա­կան կա­րե­ւո­
րու­թեամբ բար­ձունք­ներ), որոնք իրողապէս ինկած են 
ազերներու վերահսկողութեան տակ, կան իբրեւ թէ 
«փո­խա­նա­կե­լի» հողամասեր՝ «կղզեակ­ներ»ը, կան 
«Ա­րեւմ­տեան Ազր­պէյ­ճան» եւ «­Զան­գե­զու­րի մի­
ջանցք» ՍՊԱՌՆԱԼԻՔՆԵՐՈՒՆ տակ գտնուող հողեր, 
որոնք ՔՊ-ականներու իշխանութեան շարունակման 
պարագային, պիտի անցնին կորուստներու ցանկին՝ 
«սահ­մա­նազ­տում» խաբկանքին ճամբով, մինչեւ Հա
յաստանի... սպառումը: Եթէ յիշեալները ԱՆՄԻՋԱԿԱՆ 
վերականգնելիներու ցանկին վրայ են, կարելի չէ ան
տեսել մեր ԲՈԼՈՐ ՀՈՂԵՐՈՒՆ տիրութեան, պահան
ջատիրութեա՛ն իրաւունքը: Ըսել կ‘ուզենք, լիարժէք 
ծրագիրը պէտք է ունենայ անմիջական եւ աւելի հեռու 
ապագային իրականացուելիք  բաժիններ:
ՊԱՇՏՊԱՆԱԿԱՆ ՁԵՌՔԵՐ. Նոր իշխանութեան առաջ
նային պարտաւորութիւններէն մէկը՝ երկրի պաշտ
պանական ձեռքերուն վերստին հզօրացումն ու հայ
րենիքին ծառայութեան լծումն է, զանոնք հեռու պահե
լով իշխանաւորներու, մասնաւորապէս անոր պետին 
պահպանման ճղճիմ գործէն, սեփական ժողովուրդին 
դէմ յարձակումներու դաշտերէն: Պաշտպանական 
դաշտին մէջ, բանակին, ոստիկանական ուժերու, սահ
մանապահներու, անվտանգութեան ծառայութիւննե
րու գործունէութեան ու առաքելութեան ամբողջ մտա
ծողութիւնը պէտք է վերատեսութեան ենթարկուի: Բա
նիմաց զինուորականներու զինուորագրումը, պաշտօ
նի կոչումը անյետաձգելի են: Այս ծիրին մէջ, բանգէտ 
նախարարի մը եւ կարող սպայակոյտի մը պահանջը 
ակներեւ է: Ինչպէս այլ բնագաւառներու, նոյնպէս ալ 
հոս, Հայաստան զուրկ չէ կարող եւ փորձառու զինուո
րականներէ, փաղանգներէ:
ԱՏԵԼՈՒԹԵԱՆ ՄԹՆՈԼՈՐՏԻ ՋՆՋՈՒՄ. ՔՊ-ականները 
իշխանութեան եկան աներեւակայելի «տես­լա­կա­նով» 
մը. աւելի քան 7.5 տարուան փորձառութենէ ետք, տե
սանք, թէ անիկա իրականացաւ ժողովուրդին մէջ բա
ժանուածութիւն, փոխադարձ ատելութեան մթնոլորտ 
սերմանելով: Պէտք է ցոյց տալ, որ չկան նախկիններ 
ու նորեր, որոնք պէտք է ատելութեամբ վերաբերին 
իրարու հետ: Տեսակէտներու տարբերութիւնը, այլա
կարծութիւնը որեւէ մարդու, ժողովուրդի բնական իրա
ւունքն է, մինչեւ իսկ եթէ կայ ԲՌՆԱՏԻՐԱԿԱՆ դրութիւն: 
Եթէ որոշ «դա­սա­կարգ մը» (կրնար կնքո­ւիլ այս կամ 
այն պի­տա­կով) սխալներ ըրած է, վնաս բերած, պէտք է 
արդար եւ օրինական միջոցներով հաշուետուութեան 
բերուի, եւ ո՛չ թէ տիրապետող դառնայ այն գործելա
ձեւը, որ օտար (անգ­լե­րէն) խօսքով մը լաւագոյնս կը 
բացատրուի. «Ե­թէ կ­‘ու­զես շուն մը սպան­նել, վատ 
ա­նուն մը տուր ա­նոր» (If you want to kill a dog, give 
him a bad name): Ատելութեան ալիքներէն պէտք է զերծ 
պահել նա՛եւ Սփիւռքը, զայն լծակից պահել հայրենի
քին, ինչպէս որ էր այս իշխանաւորներու «դա­րաշր­ջա­
նէն» առաջ, միաժամանակ լծակից ըլլալ անոր հարցե
րուն, դիմագրաւած դժուարութեանց դարմանումին:
ՔԱՂԱՔԱԿԱՆ ԴԱՇՏ. Սա ընդարձակ եւ խորքին մէջ՝ 
անպարագիծ կալուած մըն է, բաւականանաք քա
նի մը հիմնական կէտերով: Առաջին հերթին՝ Սահ
մանադրութեան ու անոր կենսական կէտերուն պահ
պանումը: Որեւէ երկրի մէջ, Սահմանադրութիւնը չի 
նկատուիր անհպելի, անփոփոխելի գիր. ըստ պատ
մական եւ այլ նորութիւններու, սահմանադրութիւններ 
ԲԱՐԵՓՈԽՈՒԹԵԱՆ կ‘ենթարկուին, կը վերամշակուին, 
սակայն հիմնական սկզբունքներ կը պահպանուին, կը 
դասուին անհպելիներու ցանկին: (­Թող Ֆ­րան­սա­յի հինգ 
հան­րա­պե­րու­թիւն­նե­րու սահ­մա­նադ­րու­թիւն­նե­րը ու­
սում­նա­սի­րող­նե­րը մե­զի ը­սեն, թէ հոն ի՞նչն է փո­խո­ւած-
փո­փո­խա­կան, եւ ին­չե՞ր՝ անհ­պե­լի, նոյ­նը՝ ժո­ղովր­դա­
վա­րու­թիւն կի­րար­կող այլ եր­կիր­նե­րու մէջ): Հայաստա
նի Սահմանադրութիւնն ալ ենթակայ եղած է ու կրնայ 
ըլլայ բարեփոխութիւններու, սակայն կարելի չէ զայն 
ՎԵՐԱԽՄԲԱԳՐԵԼ, աւելի՛ն, եղածը ծովը նետել ու նոր 
սահմանադրութեան մը հետամուտ ըլլալ, եթէ նորին 
ճամբով մոռացութեան պիտի տրուին ԱՆԿԱԽՈՒԹԵԱՆ, 
ՊԵՏԱԿԱՆՈՒԹԵԱՆ ԵՒ ԻՆՔՆԻՇԽԱՆՈՒԹԵԱՆ նա
խադրեալները, Արցախի իրաւունքները (­Մինս­քի խում­
բին չե­ղար­կու­մը պէտք է... չե­ղար­կել): Աւելի կարեւորը՝ 
որեւէ փոփոխութիւն չի կրնար կատարուիլ՝ թշնամիէն 
թելադրուած պայմաններու ընթացք տալով: Պէտք չէ 
մոռնանք, որ նոյնինքն Ազրպէյճան պահանջ դրած է որ 

Հայաստանի Սահմանադրութիւնը փոփոխութեան են
թարկուի եւ անկէ հանուին այնպիսի բաժիններ, որոնց 
վրայ հիմնուած են անկախութիւնն ու իրաւատիրու
թիւնը (մէկ ալ պա­հանջ է Ե­կե­ղեց­ւոյ ջլա­տու­մը):
ՔՊ-ականները, որքան ալ փորձեն չընդունիլ այս իրա
կանութիւնը, բանիւ եւ գործով լծուած են այդ «ա­ռա­
քե­լու­թեան», կը խոստանան, իշխանութեան վրայ 
մնալու պարագային, հանրաքուէով մը իրականացնել 
ազերիական այդ նախապայմանը եւս: 
ԴԻՒԱՆԱԳԻՏՈՒԹԻՒՆ. Անկախ անկէ, որ այս դաշտին 
մէջ ալ պէտք է ՀԱՍԿՑՈՂՆԵՐ, փորձառու մասնա
գէտներ բերուին ճիշդ տեղերուն մէջ, այս պարագա
յին՝ արտաքին գործոց նախարարութեան եւ յարակից 
համակարգին մէջ (ծա­նօթ խօսք է՝ «ճիշդ մար­դը ճիշդ 
գոր­ծին հա­մար»ը, եւ սա՝ աշ­խա­տան­քի բո­լոր մար­զե­
րուն մէջ), պէտք չունինք կրկնելու, թէ դեսպաններու, 
մինչեւ իսկ արտաքին գործոց նախարարներու նշա
նակումը կը կարօտին մտածողութեան եւ վերադասա
ւորման համապատասխան մօտեցումի, մի՛շտ հաշո
ւի առնելով Հայաստանի ու մեր ժողվոուրդի շահերը, 
իրաւունքները: Առաջնակարգ եւ երկրորդական պաշ
տօններու վրայ լաւագոյն բանիմացներու նշանակ
ման զուգահեռ, այս համակարգը վիթխարի առաքելու
թիւն մը ունի. նախ՝ վերականգնել դիւանագիտական 
քայքայուած համակարգը, վերակառուցել յարաբերու
թիւններու կամուրջները՝ բարեկամներու եւ նուազ բա
րեկամներու, բայց նաեւ (եւ սա շատ կա­րե­ւոր կէտ է) 
չէզոք մնացողներու հետ: Մինչեւ իսկ թշնամիներուն 
հետ յարաբերութիւններու դաշտը պէտք է վերամշա
կել՝ զայն տարածելով Հայաստանի շահերուն եւ իրա
ւունքներուն պաշտպանութեան տեսլականով:
Դեսպաններ եւ դիւանագիտական այլ մակարդակի 
ներկայացուցիչներ պէտք է զգան, որ իրենք զբօսաշր
ջութեան համար չեն ղրկուիր տարբեր երկիրներ, այլ 
պետութեան մը, ժողովուրդի մը շահերուն ներկայա
ցուցիչներն են: Դիւանագիտութեան դաշտին մէջ, կայ 
«ներքին» մարզ մը, որ ընդհանրապէս անտեսուած, 
մոռցուած է, թէեւ ընդդիմադիրներ երբեմն յստակ քայ
լեր կ‘առնեն: Սա՝ օտար դեսպաններու հետ յարաբե
րելու եւ գործակցելու մարզն է: Հայաստան եկած դես
պանները եւ այլ ներկայացուցիչներ պէտք է դառնան 
թիրախ՝ երբ անոնց պաշտօնավարութեան մէջ անբա
ւարարութիւն կը տեսնուի: Նախարարութեան եւ դիւա
նագիտական անձնակազմի պարտականութիւններէն 
մէկն ալ՝ Հայաստանի պահանջներն ու իրաւունքները, 
Հայաստանի՛ ու հայութեան, նա՛եւ արցախցիներուն 
դէմ անարդարութեանց՝ օտար դեսպաններուն յիշե
ցումն է ու հաշիւ պահանջելը, հաշիւ՝ իրենց ներկա
յացուցած երկիրներէն, որոնցմէ ոմանք մոռցած են, 
որ դասուած են Հայաստանի բարեկամ-պաշտպանի 
ցանկին մէջ: Օտար դիւանագէտներու իւրաքանչիւր 
շարժումը պէտք է պահուի հսկողութեան տակ, շեղո
ղը սաստի ենթարկուի, յոռեգոյն պարագային, հռչակո
ւի անբաղձալի անձ եւ վտարուի երկրէն: Անցեալ տա
րիներուն, այս պահանջը քանի՜-քանի անգամ զգալի 
դարձած է, սակայն իշխանութիւնները վարուած են 
այնպէս, թէ իրե՛նք են օտարներուն կամակատարը, 
հաշիւ տուողը: Ի դէպ, նախորդ իշխանութիւններու 
օրով ալ, այս ընտրանքը լուսանցքի վրայ մնացած է:
Դիւանագիտական ասպարէզի տարածքին մէջ, եկէ՛ք, 
պահ մը կանգ առնենք յարակից դաշտի մը առջեւ, որ կը 
կոչուի ՍՓԻՒՌՔԻ ՀԱՅՈՒԹԵԱՆ ԿԱՐՈՂԱԿԱՆՈՒԹԻՒՆ: 
Հայաստանի կառավարութիւնը, մասնաւորաբար ար
տաքին գործոց նախարարութիւնը (չխօ­սինք այ­լա­սե­
րած-կա­մա­կա­տար՝ Ս­փիւռ­քի յանձ­նա­կա­տա­րին մա­
սին) բոլորովին անտես թողած է հսկայական ուժա
կանութիւն, մինչդեռ, տարբեր միաւորներու, մասնա
ւորաբար Հայ Դատի գրասենեակներուն հետ գործակ
ցութեան խորացումով, կազմակերպումով՝ կրնայ մեր 
պահանջներուն հետապնդումը տարբեր տարածքնե
րու հասցնել (հի­մա ե­ղածն ալ կը ջլա­տո­ւի, ա­կա­նա­տես 
ե­ղանք մին­չեւ իսկ ար­տա­քին գոր­ծոց նա­խա­րա­րին՝ 
հա­զո­ւա­դէպ ճիշդ կե­ցո­ւածք­նե­րը փո­շիաց­նող վար­չա­
պե­տին ու այլ ՔՊ-ա­կան­նե­րու «խրոխտ» կե­ցո­ւածք­նե­
րուն): Հոս կայ պատասխանատուութեան բաժին մը, 
որ կ‘անցնի կառավարութեան ու նախարարութեան 
շրջագիծէն անդին: Այդ՝ նոյնինքն Սփիւռքի, աշխու
ժութիւնն է, կացութեան համապատասխան՝ ուժեղ 
քայլերու, նախաձեռնութիւններու դիմելու ունակու
թիւնը, կարողութիւնը. ընդունինք, որ Սփիւռքը կարծէք 
թէ որոշ թուլացում եւ նահանջ արձանագրած է այս 
առաքելութեան ճամբուն վրայ: Եթէ միայն յիշենք, որ 
Սփիւռքը ինչպիսի՛ ուժգնութեամբ եւ ազդեցութեամբ 
հակազդեց «ֆութ­պո­լա­յին քա­ղա­քա­կա­նու­թեան» ու 
փրոթոքոլներուն, արդէն յստակ դարձուցած կ‘ըլլանք 
մեր մտահոգութիւնը: Ճիշդ է, որ արցախեան ծան
րակշիռ օրերուն, շօշափելի եւ ազդու շարժումներ 
արձանագրուեցան, սակայն, բացի որոշ «լճակ­նե­րէ»՝ 
Սփիւռքի ովկիանոսը կարծէք թէ միացած է դիտող-
հանդիսատեսի փաղանգներուն (կան, ան­շուշտ, «ազ­
գըն­տիր»ին վնա­սա­րար քայ­լե­րը հաշտ աչ­քով դի­տող... 
կոյ­րեր): Այս դաշտին մէջ, յատուկ կարեւորութիւն ունի 
Հայաստանի (իշ­խա­նու­թիւն եւ ժո­ղո­վուրդ) ու Սփիւռքի 
միջեւ կամուրջներու, լծակցութեան, գործակցութեան 

վերականգնումը: Եթէ Սփիւռի յատուկ նախարարու
թիւն մը դժուար է վերականգնել, կարելի է մտածել 
այլ ընտրանքներու մասին, այս բաժանմունքը աւելի 
գործօն եւ նպասակասլաց դարձնելու համար (­Լի­բա­
նա­նի մէջ նա­խա­րա­րու­թուն մը կը կո­չո­ւի ԱՐՏԱՔԻՆ ԵՒ 
ՍՓԻՒՌՔՑԻՆԵՐՈՒ նա­խա­րա­րու­թիւն):

***

Մեր այս քննարկումն ու մօտիկ ապագայի պատկե
րացումները կրնանք շարունակել երկար, սակայն 

կը բաւականանանք յաջորդ իշխանութենէն այլ մար
զերու մէջ սպասուածներուն արագ թուարկումով:
Այդ կալուածներուն խորագիրներն են ԱՐԴԱՏԱ-
ԴԱՏՈՒԹԻՒՆԸ, ՄՇԱԿՈՅԹԸ, ՏՆՏԵՍՈՒԹԻՒՆԸ, 
ՍՓԻՒՌՔԻ ՀԵՏ ԿԱՊԵՐԸ (ո­րուն մէկ ե­րե­սին անդ­րա­
դար­ձանք քիչ ա­ռաջ), մէկ խօսքով՝ բոլոր այն կալուած
ները, որոնք կ‘երաշխաւորեն ԵՐԿԻՐ հասկացութեան 
գոյատեւումը, բարգաւաճումը, հողային եւ այլ իրա
ւունքներու կենսագործումը: Արդարադատութեան 
մարզը՝ դատարաններէն ու իրաւաբանական համա
կարգէն սկսելով, կը կարօտին հիմնական վերականգ
նումի (նոյ­նը ը­սինք դի­ւա­նա­գի­տա­կան եւ պաշտ­պա­
նա­կան դաշ­տին մա­սին): Պէտք կա՞յ յիշեցնելու, որ 
Արդարադատութիւնը իշխանութեան երեք հիմնա
կան թեւերէն մէկն է, անկախ, եւ չի կրնար հետեւիլ 
«­Հա­յաս­տա­նի մէջ չկայ դա­տա­ւոր մը, որ իմ (­Փա­շի­
նեա­նի) կամ­քին հա­կա­ռակ շար­ժի» ան-տրամաբա
նութեան: Մշակոյթի կալուածը բազմադաշտ է. կան 
ուսումնական ծրագիրներու դաշտը (պատ­մու­թիւն, լե­
զու, գրա­կա­նու­թիւն, աշ­խար­հագ­րու­թիւն...), իսկ դպրո
ցի պատերէն անդին՝ մշակութային միաւորներու եւ 
հայատիպ պատկերի վերականգնումի պահանջը: Այս 
ծիրին մէջ առանձնացնենք ԵԿԵՂԵՑՒՈՅ պարագան, 
եւ բաւականանանք աւելցնելով, որ Եկեղեցւոյ դէմ ար
շաւներն ալ պէտք է դիտուին անհատներու շրջագիծէն 
անդին, որովհետեւ ականատես ենք, որ անհատ կրօ
նաւորներու ուղղուած հարուածները, սպառնալիքնե
րը՝  հարուած են նաեւ մեր ամբողջ ժողովուրդին, պե
տութեա՛ն, ներառեալ Հայաստան-Սփիւռք կամուրջ
ներուն: Իսկ երբ կը խօսինք Եկեղեցւոյ դիրքին լիար
ժէք վերականգնումին մասին, չենք կրնար աչքաթող 
ընել (մշա­կու­թա­յին պա­րու­նա­կէն ան­դին՝ քա­ղա­քա­կան 
տա­րած­քին մէջ) հայկական յարանուանութիւններո՛ւն 
դերակատարութիւնը: Հոն ալ զգալի է կրաւորակա
նութիւն մը, «մեր հար­ցը չէ, մեր գոր­ծը չէ»ի տպաւո
րութիւն մը: Հայրենիքի փրկութիւնը ԲՈԼՈՐԻՆ դիմաց 
կանգնող մարտահրաւէր է: Նոյն մօտեցումով ալ, մեր 
ժողովուրդը արդար սպասում ունիՄՇԱԿՈՅԹ հասկա
ցութեան հետ աղերս ունեցող բոլոր ասպարէզներու 
ծառայողներէն, անոնք ըլլան գրող, երաժիշտ, քանդա
կագործ-նկարիչ, գիտնական, դասախօս, բժիշկ կամ 
այլ: 
Պէտք է յիշենք, որ Արցախեան Շարժումի մեկնար
կին մէջ, տարբեր կալուածներու մէջ հեղինակութիւն 
վայելող անձնաւորութիւններ ինչպիսի՛ դեր ունեցան, 
դարձան Շարժումը առաջնորդող յառաջապահներ: 
ՄՇԱԿՈՅԹի յիշեալ եւ այլ կալուածներու գործիչները, 
«ներ­քին»ին կողքին, ունին նաեւ «ար­տա­քին» գործ, 
դիւանագիտականին զուգահեռ՝ կապեր ստեղծել այլ 
երկիրներու համապատասխան կալուածներուն մէջ 
գործողներուն հետ, ամրացնելով պետութեան – եւ ոչ 
միայն հայրենապաշտպան անհատներու – հիմերը:
Այսօր մոռցուած է, թէ խորհրդային տարիներուն, հայ 
գրողներ, արուեստագէտներ ու գիտնականներ, մին
չեւ իսկ մարզիկներ ինչպիսի՜ գործօն դեր խաղացած 
են ի շահ Հայաստանին: Փաստագրուած է, որ անոնք 
գտած էին կարմիր Մոսկուայի ճշդած «սահ­ման­նե­
րէն» անդին երթալու ձեւերը...:

ԵԶՐԱԿԱՑՈՒԹԵԱՆ ՓՈԽԱՐԷՆ

Այս սիւնակին մէջ մեր արձանագրած նշումներն ու 
ակնկալութիւնները մեծ մասամբ նորութիւն չեն: 

Այս կէտերը ներկայացնելով (չարձանագրուածներուն 
մասին հետեւութիւնները կը թողունք ընթերցողին), 
փորձեցինք ներկայացնել կարգ մը դաժան իրակա
նութիւններ, որոնց յաղթահարումն ու դարմանումը կը 
կարօտին ԲՈԼՈՐ ՈՒ ԲՈԼՈՐԻՆ ԿԱՐՈՂՈՒԹԻՒՆՆԵՐԸ	
մէկտեղող ծրագիրի մը, յաջորդ կառավարութեան հա
մար մշակուելիք «ճամ­բու քար­տէս»ի մը, որուն կեն
սագործումը ճիտին պարտքն է բոլորին, ներառեալ, 
կրկնենք՝ Սփիւռքին:
«­Պայ­քա՛ր, պայ­քարր, պայ­քա՛ր»ը պիտի տարուի քանի 
մը գիծի վրայ. ներքին գետիններու վրայ՝ ընդդէմ թշնա
միին ստրուկը դարձած եւ ազգն ալ ստրկացման տա
նող իշխանաւորներուն, գիտնալով որ անոնք ունին չա
փազանց լայն միջոցներ եւ դուրսերէն օժանդակողներ: 
Կան ասոնց քարոզչութեան ստրուկները: «­Ներ­քին»ին 
ծիրին մէջ կը դիտենք Սփիւռք(ներ)ը...: Իսկ արտաքին 
գետիններու վրայ, ինչպէս նշեցինք արդէն, կան Թուր
քիա-Ատրպէյճան զինակցութիւնը, անոնց ծրագիրնե
րէն շահեր ապահովողներն ու ցանկացողները (Ատր­
պէյ­ճան վեր­ջերս կը փոր­ձէր եւ­րո­պա­ցի­նե­րը ներգ­րա­ւել 
«Թ­րամ­փի ճամ­բու» ծրա­գիր­նե­րուն մէջ), եւ որքա՜ն կա
րեւոր է բարեկամ-թշնամիներուն, նոյնքան ալ՝ թշնամի 
բարեկամներուն ճիշդ գնահատումը:
Հիմա, երբ ընտրապայքարի դաշտը կը բացուի այս 
կամ այն ձեւով, մասնաւորաբար իշխանախումբին 
սուտ քարոզչութիւններով եւ ընտրողները ուղղա
կի եւ անուղղակի ձեւերով կաշառելու ճիգերով, աւե
լի քան հրամայական է ընդդիմադիր խմբաւորումնե
րուն՝ իրենց ուժերուն ճիշդ գնահատումը եւ զանոնք 
ԱՐԴԻՒՆԱՒՈՐ մէկտեղումը: Ընտրապայքարը պէտք 
է հունաւորուի այնպէս՝ որ հայրենապաշտպաններու 
քուէները չչէզոքանան, չփոշիացնեն մէկզմէկու քուէն, 
այլ ի սկզբանէ ճամբայ ելլէ ՈՒԺԱԿԱՆ ՀԱՄԱԽՄԲՈՒՄ 
(քոա­լի­սիոն) մը երաշխաւորելու մօտեցումով (*): Պէտք 
է ընդունինք, որ բազմաթիւ կուսակցութիւններու գո
յութիւնը ձեւով մը քաղաքական աշխուժութիւն ցոյց 
կու տայ, մաս կը կազմէ ժողովրդավարութեան խա
ղին, սակայն նոյնքան ալ պէտք է ընդունինք, որ նոյն 
նպատակին ձգտող միաւորները պէտք է ճիշդ պահուն 
որոշեն իրենց ձայները տալ այն ուժերուն, որոնք աւելի 
մեծ հաւանականութիւն ունին մրցավազքէն յաղթա
կան դուրս գալու եւ կազմելու ՄԱՐՏԱՀՐԱՒԷՐՆԵՐԸ 
ԴԻՄԱԳՐԱՒԵԼՈՒ ԱՏԱԿ վարչակազմ մը: Պէտք չէ 
մոռնալ, որ հայրենիքի փրկութեան եւ վերականգնու
մի պայքարի դաշտը շատ ընդարձակ է. վարչապետի, 
նախարարներու եւ նման պատասխանատուներու 
կողքին, Հայաստան պէտք ունի անհամար թիւով գոր
ծակիցներու, տարբեր աստիճանի զինուորներու:
Ընդդիմադիր խմբաւորումներուն առաջնահերթ պար
տաւորութիւններէն մէկն է ի սկզբանէ յստակ դարձնել 
յաջորդ գործադիրին եւ օրէնսդիրին դիմագիծը, ընե
լիքն ու զայն իրականացնողներու ուրուագիծը: Կարե
ւոր է նաեւ հեռացնել այն մտածումը, թէ անկարելիին 
նժարը շատ ծանր է, մեր լաւագոյնն իսկ պիտի չբա
ւարարէ կորուստներուն եւ վնասներուն վերականգ
նումը: Պէտք ունի՞նք յիշեցնելու, որ Հայաստանի Հան
րապետութեան կերտիչները, ապա նաեւ նոյնինքն 
Արցախեան Շարժումի առաջնորդները կը գտնուէին 
շատ աւելի ահաւոր վիճակի մէջ, սակայն գործեցին 
«նպա­տակս տկա­րու­թիւն չի ճանչ­նար» կամքով: Վեր
ջապէս, իրաւունք չունինք մտահան ընելու՝ որ Հայաս
տան կը գտնուի գոյութենական սպառնալիքի տակ, 
չունի այլ երկիրներու նման «քա­ղա­քա­կա­նու­թիւն-
քա­ղա­քա­կա­նու­թիւն խա­ղա­լու» պերճանքը (ծա­նօթ 
է որ Ֆ­րան­սա ա­ւե­լի քան տա­րիէ մը ի վեր կ­‘օ­րօ­րո­ւի 
կա­ռա­վա­րա­կան տագ­նա­պի ա­լիք­նե­րու վրայ), էական 
բաներ չկորսնցնելու հաւանականութիւնը, այլ՝ ընդհա
կառակը:

(*) ­Ծա­նօթ է, որ ­Հա­յաս­տա­նի մէջ կան բազ­մա­տաս­նեակ 
կու­սակ­ցու­թիւն­ներ, եւ այս ի­րա­կա­նու­թիւ­նը յա­ճախ դժգո­
հու­թեամբ կը դի­տո­ւի հան­րու­թեան ու մաս­նա­գէտ­նե­րու 
կող­մէ (մաս մը՝ փոք­րա­թիւ ան­դամ­նե­րով, ու­րիշ­ներ՝ կու­
սակ­ցու­թեան մը հա­մար գա­ղա­փա­րա­կան նա­խադ­րեա­
լի բա­ցա­կա­յու­թեան պատ­ճա­ռով կամ ԱՆՀԱՏԻ մը շուրջ 
բո­լո­րո­ւած­նե­րու ի­րա­կա­նու­թեամբ...): Ե­թէ նման պատ­կեր 
ԺՈՂՈՎՐԴԱՎԱՐՈՒԹԵԱՆ եւ ա­զա­տու­թեան ցու­ցա­նիշ 
է, բա­ցա­յայտ է նաեւ, որ ընտ­րա­կան փու­լե­րուն, ա­նի­կա 
կրնայ դառ­նալ վնա­սա­բեր ազ­դակ: Այս սիւ­նա­կը չու­զե­
ցինք ծան­րա­բեռ­նել այլ եր­կիր­նե­րու մէջ փոք­րա­թիւ կամ 
մե­ծա­թիւ կու­սակ­ցու­թիւն­նե­րու ցու­ցա­փեղ­կե­րուն ման­
րա­մաս­նու­թիւն­նե­րով (կ­‘անդ­րա­դառ­նանք այլ ա­ռի­թով), 
սա­կայն ե­թէ ըն­թեր­ցո­ղը հե­տաքրք­րո­ւած է, կ­‘ար­ժէ, որ 
հա­մա­ցան­ցի ճամ­բով պրպտէ Եւ­րո­պա­կան եր­կիր­նե­րու, 
­Միա­ցեալ ­Նա­հանգ­նե­րու, մին­չեւ իսկ ­Չի­նաս­տա­նի մէջ 
բազ­մա­կու­սակ­ցա­կա­նու­թեան հաս­կա­ցու­թիւն­նե­րը, տես­
նել, որ նման վի­ճակ եր­բեմն պատ­ճառ կը դառ­նայ կա­
ռա­վա­րա­կան հան­գոյց­նե­րու, իսկ այդ եր­կիր­նե­րը չեն դի­
մագ­րա­ւեր ­Հա­յաս­տա­նի ու հա­յու­թեան դի­մաց լեռ­նա­ցող 
վտանգ­նե­րը:

­Հա­մալ­սա­րա­նի ու­սա­նող­նե­րու
այ­ցե­լու­թիւ­նը «Ա­զատ Օր»-ի

խմբագ­րա­տուն
Իր կարգին բացառիկ եւ յոյժ կարեւոր այցելութիւն մը կատարեցին «Ազատ 

Օր»-ի խմբագրատուն՝ Արեւմտեան Ատիիկէի համալսարանի խումբ մը ուսա
նողներ, որոնք ներկայիս իրենց բարձրագոյն ուսումը կը ստանան հիմնարկի Ըն
կերային աշխատանքի վարժարանէն ներս։ 
Ծանօթացման այցելութիւնը նախաձեռնութիւնն էր գանատահայ գիտաշխատող 
Ալին Պօղոսեանի, որ դասախօս է Մոնթրէալի համալսարանի Ընկերային աշխա
տանքի բաժինին մէջ, իսկ ներկայիս կը գտնուի Յունաստան՝ գիտական աշխա
տանք կատարելու համար վերոնշեալ յունական համալսարանէն ներս եւ կատա
րելագործելու իր մասնագիտութեան ասպարէզը։
20 ուսանողներէ բաղկացած խումբը, ուղեկցութեամբ իրենց դասախօս Էլէնի 
Փափուլիի, Հինգշաբթի, 18 Դեկտեմբեր 2025-ի առաւօտուն, այցելեցին «Ա­զատ 
Օր»-ի խմբագրատունը եւ դիմաւորուեցան թերթիս պաշտօնէութեան կողմէ։
Աւելի քան մէկ ժամ տեւած հանդիպումի ընթացքին, օրաթերթի տնօրէն ընկ. 
Մայք Չիլինկիրեան մանրամասն անդրադարձաւ յունահայ գաղութի պատմու
թեան, անոր ստեղծումէն մինչեւ մերօրեայ իրականութիւնը, տալով պատմական, 
ընկերային, կառուցային եւ միութենական պատկերը։ Ընկերը խօսեցաւ յունահայ 
գաղութի հոգեւոր, կրթական եւ հասարակական գործունէութեան մասին, տալով 
համապատասխան տեղեկութիւններ բովանդակ Յունաստանի մէջ գործող հայ
կական տարբեր համայնքներու կեանքին մասին։ 
Յատուկ տեղ գրաւեց յունահայ մամուլի իրականութիւնը, իր անցեալի պատմու
թեամբ ու ներկայ իրավիճակով։ Նշում եղաւ «­Նոր Օր»-ի եւ «Ա­զատ Օր»-ի հրա
տարակութեան մասին, տալով տարբեր ժամանակաշրջաններու եւ հանգրուան
ներու համառօտ պատկերը։ Նաեւ, նշուեցաւ յունալեզու «Ար­մե­նի­քա» պարբե
րաթերթի հրատարակութիւնն ու գիրքերու հրատարակման աշխատանքը։
Պէտք է նշել, թէ զեկուցական հաւաքը մեծ հետաքրքրութեամբ ընկալուեցաւ այ
ցելուներուն կողմէ, որոնք բազմաթիւ հարցումներով, մատնանշումներով եւ կար
ծիքներով ստեղծեցին ընդարձակ զրոյցի մը ջերմ մթնոլորտը։ 
Նաեւ, ուսանողներու խումբին հնարաւորութիւն տրուեցաւ մօտէն ճանչնալու 
թերթի անցեալի թիւերու տոմարները եւ իրենց հիացումը յայտնելու յունահայ 
գաղութի երկարամեայ պատմական շտեմարանին համար, որ տեղ գտած է հա
տորներուն մէջ։ Միաժամանակ, իրազեկ դարձան թերթի արդի հրատարակու
թեան ձեւաչափին ու առօրեայ ներկայութեան յունահայ իրականութեան մէջ։
Նոյն օրը, ուսանողները եւ դասախօսները այցելեցին Նէոս Գոզմոսի Հ.Կ.Խաչի 
«­Ճէ­նա­զեան» միջնակարգ ազգային վարժարանը, ուր դիմաւորուեցան տնօրէ
նութեան եւ ուսուցչական կազմին կողմէ։ Տեղւոյն վրայ, մօտէն ծանօթացան հա
յակրթական հիմնարկներուն, տեղեկութիւններ ստանալով մեր վարժարաններու 
կրթադաստիարակչական համակարգին մասին։   

Ազատ Օր

Երեւանի առաջին տօնածառը…
27 Դեկտեմբեր 1935-ին, Պոստիշեւ անունով անձ մը Ստալինին առաջարկեց 

վերադարձնել տօնածառ դնելու աւանդոյթը: Ստալին չառարկեց: Այդ լուրը 
յաջորդ օրը կայծակի արագութեամբ տարածուեցաւ ամբողջ երկիրը: Հասաւ նաեւ 
Երեւան:
Եղեւնի գտնելը բարդ չէր, բայց … ծառը 
զարդարելու ոչինչ կար: Սովետական 
միութիւնը տօնածառի խաղալիքներ 
չէր արտադրեր: Անհեթեթ իրավիճակ 
էր:
Ստիպուած էին սպասել ամբողջ 
տարի մը:
1936-ի տարեվերջին, քաղաքի 
կենդրոնը դրուեցաւ Երեւանի առաջին 
տօնածառը:
Եղեւնիի վրայ կախեցին քանի մը 
խաղալիքներ, գունաւոր թուղթեր ու 
կտորներ, իսկ շուրջը միացուցին ելեկտրական լապտերներու շղթաներ: 
Սակայն այժմ ալ ուրիշ խնդիր մը ծագեցեցաւ. քամին անմիջապէս կը պոկէր 
ու կը քաշէր զարդարանքը: Հասան միայն գիշերային դատարկ հրապարակին 
վրայ կանգնած անշուք տօնածառին մէկ լուսանկարը առնել, որպէսզի զայն 
զետեղէին առաւօտեան թերթերուն մէջ որպէս ապացոյց այն միտքին, որ Ստալինի 
կարգադրութիւնը կատարուած է:
Յաջորդ տարիներուն երեւանեան տօնածառերը արդէն խաղալիքներ ունէին, 
սակայն ապահովութեան համար որոշ ժամանակ անոնք ը զետեղուէին ոչ թէ 
հրապարակներուն վրայ, այլ ակումբներու ու մշակոյթի տուներուն մէջ:

2026-ին զուգադիպող յիշատակելի 
ոգեկոչումներ եւ տարեդարձներ

 
1575-ամեակ Վարդանանց հերոսամարտի
360-ամեակ Աստուածաշունչի հայերէն առաջին տպագրութեան
325-ամեակ Մխիթարեան միաբանութեան հիմնադրութեան
315-ամեակ Իսրայէլ Օրիի մահուան
175-ամեակ Պետրոս Դուրեանի ծննդեան
175-ամեակ Արփիար Արփիարեանի մահուան
165-ամեակ Գրիգոր Զոհրապի ծննդեան
160-ամեակ Միսաք Մեծարենցի ծննդեան
160-ամեակ Աւետիս Ահարոնեանի ծննդեան
135-ամեակ Յակոբ Պարոնեանի մահուան
135-ամեակ «Դրօշակ» հրատարակութեան
130-ամեակ Վանի ինքնապաշտպանութեան
125-ամեակ Պետրոս Սերեմճեանի նահատակութեան
115-ամեակ Ղազարոս Աղայեանի մահուան
110-ամեակ Քեռիի նահատակութեան
105-ամեակ Մկրտիչ Փորթուգալեանի մահուան
105-ամեակ Փետրուարեան ապստամբութեան
105-ամեակ հայկական արդարահատուցման գործողութիւններու
100-ամեակ Երուանդ Օտեանի մահուան
85-ամեակ Վազգէն Շուշանեանի մահուան
85-ամեակ գեղանկարիչ Փանոս Թերլեմեզեանի մահուան
80-ամեակ Աբրահամ Գիւլխանդանեանի մահուան
75-ամեակ Ռուբէն Տէր Մինասեանի մահուան
75-ամեակ Լեւոն Շանթի մահուան
70-ամեակ Վահան Նաւասարդեանի մահուան
70-ամեակ Խմբապետ Մուշեղի մահուան
70-ամեակ Դրոյի մահուան
60-ամեակ Համաստեղի մահուան
60-ամեակ Կրթական մշակ եւ գրող Սօս-Վանիի մահուան
55-ամեակ Պարոյր Սեւակի մահուան
55-ամեակ Բենիամին Թաշճեանի մահուան
50-ամեակ Սերժ Թովմասեանի նահատակութեան
45-ամեակ Ուիլիըմ Սարոյեանի մահուան
40-ամեակ Ալեքսան Մնակեանի մահուան
40-ամեակ Զաւէն Թաշճեանի նահատակութեան
35-ամեակ Լ.Ղ.Հանրապետութեան հռչակման
35-ամեակ Հ. Հանրապետութեան անկախութեան հռչակման
25-ամեակ Հրաչ Տասնապետեանի մահուան
25-ամեակ լիբանանահայ նահատակներու յուշակոթողի բացման
20-ամեակ Սիլվա Կապուտիկեանի մահուան
20-ամեակ Յարութիւն Գեղարդի (Յարութիւն Գազանճեան) մահուան
20-ամեակ Գէորգ Գանտահարեանի մահուան
10-ամեակ Գէորգ (Ճորճ) Աբէլեանի մահուան
10-ամեակ Պօղոս Ճելալեանի մահուան
5-ամեակ բեմադրիչ, դերասան Պերճ Ֆազլեանի մահուան
5-ամեակ գեղանկարիչ Ռոզվարդ Սիսեռեանի մահուան
5-ամեակ օփերայի անուանի թենոր Գեղամ Գրիգորեանի մահուան
5-ամեակ երգչուհի Օֆելիա Համբարձումեանի մահուան
5-ամեակ գրող, հրապարակագիր Ռուբէն Յովսէփեանի մահուան
5-ամեակ ասմունքող Յակոբ Կիւլոյեանի մահուան
5-ամեակ գեղանկարիչ Կիւվտէրի (Ճոն Արթին Գոգտէրլեան)  
  մահուան

Հրապարակի վրայ է 
պատմագէտ

Լեւոն Տիլսիզեանի

«Ա­լեք­սանտ­րու­պո­լիս-
­Տէ­տէա­ղաճ

հայ­կա­կան գա­ղու­թի
հետ­քե­րով (1875-2025)»

գեղատիպ գիրքը 
(հրատարակութիւն 

«Արմենիքա» 
պարբերաթերթի, 2025)

Ստանալու համար դիմել 
«Ազատ Օր»-ի
խմբագրատուն՝
հեռ. 210 9575011

ՄԻՆՍԱՐ

Փանոսին հետ նստած ենք մեր թա
ղի սրճարաններէն մէկուն  եւ սուրճ 

խմելով կը զրուցենք:
Ճիշդ մեր սեղանին քովը գտնուող ու

րիշ սեղանի մը շուրջ, մեզի հեռուէն - հե
ռու ծանօթ քանի մը հայրենակիցներ 
նստած են ու իրենք ալ մեզի նման սուրճ 
խմելով բարձրաձայն կը զրուցեն: 

Իրենց խօսակցութեան նիւթը, ընդ
հանրապէս մեր յունահայ գաղութին, 
ինչպէս նաեւ զանազան այլ հայկական 
գաղութներուն մէջ տեղի ունեցած որոշ 
դրական դէպքեր են: Հետաքրքրութեամբ 
ականջ կը կախեմ իրենց միջեւ տեղի ու
նեցող այս խօսակցութեան:

Զրուցակիցներէն մէկը կ՚ըսէ, թէ վեր
ջերս՝ «Ազատ Օր»-ին մէջ կարդացեր է 
եղեր, որ սա ինչ գաղութին մէջ հիանալի 
երգահանդէս մը տեղի ունեցեր է: Պատ
մած ձեւէն յայտնի է, որ սրտին մէջ բարի 
նախանձ մը կայ: 

- Երանի՜ իրենց, - կ՚ըսէ սեղանակից
ներէն ուրիշ մը, - կը յիշէ՞ք տղաք, ժամա
նակին մենք ալ հիանալի երգչախումբեր 
ունէինք մեր գաղութին մէջ... «հէ՜յ կիտի 
կիւնլէր»: (Կը գործածուի՝ «երանի՜ այն 
օրերուն» նշանակութեամբ):

- Հեչ մ՚ ըսե՛ր, - կ՚ըսէ լուրը տուողը, - 
ա՜ա՜խ, ըսածիդ պէս երանի՜ այն օրերուն: 
Գիտէ՞ք տղաք, ամէն անգամ ասանկ լուր 
մը կարդալուս, հոգիս կ՚արիւնոտի կոր: 

Երկրորդ մը կ՚ըսէ, թէ կարդացեր է, որ 
ուրիշ գաղութի մը մէջ  հանգանակու
թիւն ըրեր են, բաւական լուրջ գումար 
մը հաւաքեր են, հսկայ տարածութիւն մը 
գներ են, որուն վրայ ակումբներ, եկեղե
ցի, դպրոց, ժողովասրահ, թատերասրահ, 
ճաշասրահ եւ մարզադաշտ պիտի շինեն 
եղեր:

- Ասո՛նց ալ երանի, - կ՚ըսէ այս անգամ 
երրորդ հայրենակից մը, - իրենք «կո­ճա­
ման» (հսկայ) հողամաս մը գներ են, նոր 
- նոր բաներ պիտի շինեն, մենք ալ հոս 
մեր ունեցածները չենք կրնար կոր պա
հել:

- «Օղ­լում», (տղաս), անոնք հարուստ 
են, ահագին դրամ ունին, - կ՚ըսէ լուրը 
պատմողը, - մեզի պէս աղքատ Ղազա
րոս չեն:

	 - Ո՛չ անոնք հարուստ են, ո՛չ ալ 
մենք աղքատ Ղազարոս ենք, - կ՚ըսէ կէս 
բարկութեամբ իրենց չորրորդ սեղանա
կիցը, - պարզապէս իրենք հայապահ
պանութեան կարեւորութիւնը եւ արժէ
քը, մեզմէ շա՜տ աւելի լաւ հասկցած են: 
Մեզի նման անտարբեր չեն...:

Եւ ճիշդ իր ըսած այս վերջին խօսքին 
վրայ է, որ կարծես թէ կը պայթի Համաշ
խարհային երրորդ պատերազմը: Իրենց 
միջեւ անանկ մէկ ծայրայեղ վիճաբա
նութիւն մը կը ծագի, որ լսողը պիտ՚ կար
ծէ, թէ հիմա ուր որ է ձեռք - ձեռքի պիտի 
բռնուին:

Ամէն մէկը հազարումէկ տեսակ՝ անի
մաստ, պարապ, անհիմն եւ կամ ալ տեղի 
- անտեղի պատճառաբանութիւններով, 
կը ջանայ իր միւս ընկերներուն իր տե
սակէտը պարտադրել եւ նոյն ժամուն ալ 
իրենց համոզել, որ միակ արդար ու ճիշդ 
միտքը՝ իր պաշտպանած գաղափարն է:  

Տեղի ունեցածը, խուլերու կատարեալ 
խօսակցութիւն մըն է: Զրուցակիցներէն 
ոեւէ մէկը դիմացինին խօսածը մտիկ 
ըրած չունի:  

- Ըսածդ բոլո՛րովին սխալ է, - կ՚ըսէ 
մէկը, անգամ մը եւս պաշտպանելով իր 
տեսութիւնը: 

- Դուն կ՚երեւայ թէ աշխարհէն խա
պա՛ր չ‘ունիս «օր­դախ», (գոր­ծըն­կեր), - 
կ՚ըսէ միւսը, այս անգամ ինքն ալ իր տե
սակէտը պաշտպանելու համար:

- Ինծի շատ կը ներէք, սակայն երկո՛ւքդ 
ալ կը սխալիք, - կ՚ըսէ երրորդը, ինքն ալ 
իր խորհուրդը պաշտպանել ջանալով:

- Եղբայր, խնդրեմ վայրկեան մը ին
ծի ալ մտիկ ըրէք, - կ՚ըսէ չորրորդը, ըստ 
կարգին ինքն ալ իր միտքը պաշտպանե
լու համար:

Զարմացած կը հետեւիմ մեր հայրե
նակիցներուն միջեւ տեղի ունեցող այս 
անտրամաբան ու բուռն վիճաբանու
թեան եւ խօսքս Փանոսին ուղղելով կը 
հարցնեմ.  

- Ծօ, Փանո՞ս, սա մեր քովիններուն 
խօսակցութենէն բան մը կրնա՞ս կոր 
հասկնալ: Այսինքն հիմա մեր գաղութին 
բոլոր խնդիրները լուծեցինք կարգը միւս 
գաղութներո՞ւն եկաւ: 

- Դուն իրենց զրոյցը ուշադրութեամբ 
մտիկ ըրի՞ր, - հարցուց ընկերս:

- Այո, ըրի: Կրնամ ըսել, որ շա՜տ մեծ ու
շադրութեամբ մտիկ ըրի:

- Ուրեմն դուն համաձայն չե՞ս իրենց 
տեսակէտներուն:

- Հարցումդ չկրցայ հասկնալ, այ
սի՞նքն: 

- Կ՚ուզեմ ըսել քու կարծիքդ իրենց 
կարծիքէն տարբե՞ր է:

- Անշուշտ տարբեր է: Ես մէկ բան գի
տեմ սիրելի ընկերս: Մեր բոլոր գաղութ
ներն ալ, իրենց տեղային պահանջքնե
րուն համաձայն պէտք է որ գործեն: Վերջ 
ի վերջոյ՝ միւս գաղութներուն ընելիքը - 
չընելիքը մեզի ի՞նչ:  

- Ծօ՛, հապա որո՞ւն ինչ: Ասոր երեսէն է 
արդէն, որ այսօր սա «հա­լին» (վի­ճա­կին) 
հասեր ենք: Քեզի նման «մե­զի ինչ» ըսող 
դդում գլուխներուն երեսէն: 

	 Ընկերս՝ իսկապէս հետս ջղայ
նացած էր, անանկ որ մթնոլորտը քիչ մը 
թեթեւցնելու նպատակով, փորձեցի մեր 
խօսակցութեան նիւթը փոխել:

- Փանոս, անցեալներս համացանցի 
հայկական էջերէն մէկուն, գիտե՞ս ինչ 
կարդացի: 

- Ուրտեղէ՞ն պիտի գիտնայի, - ըսաւ 
ընկերս կէսբերան: 

- Մեզի, այսինքն ոչ թէ միայն մեր երկու

քին, այլ բոլո՛ր հայերուս հետաքրքրող, 
բաւական խայտառակ ու ամօթալի լուր 
մը կարդացի: Կ՚ուզե՞ս քեզի ալ պատ
մեմ: 

- Պատմէ, նայինք ինչ կը հասկնաս:  
- Ուրեմն լուրը կ՚ըսեր կոր որ, սա ինչ 

երկրին հայկական գաղութներէն մէկուն 
մէջ պաշտօնավարող կուսակրօն երի
տասարդ կղերական մը, տեղացի աղջի
կի մը սիրահարուեր է եղեր եւ ելլեր  հետը 
Լատին Ամերիկա փախեր է:  

Ընկերս ուղղակի աչքերուս մէջ նայե
ցաւ առանց բան մը խօսելու,  անանկ որ 
խօսքս շարունակեցի:

- Այսինքն հիմա սաւոր ըրածը ըլլալի՞ք 
բան էր: Ծօ, ան ալ կուսակրօն կղերակա
նի՞ մը կողմէ: Ո՞ւր լսուեր է եղբայր, մեղայ 
- մեղայ, ամօ՛թ իրեն, հազա՛ր ամօթ: Ու
րեմն ասա՞նկ օրինակներ պիտի տանք 
մեր երիտասարդներուն:  

Փանոս, խոր մտածումներու մէջ թա
ղուած, շարունակեց բնաւ կարեւորու
թիւն չտալ ինծի ու հետս ալ չխօսիլ:

Մտահոգուեցայ, մտածելով, որ կ՚երե

ւայ թէ պատմած լուրս, իրեն չափազանց 
խռոված էր: Լաւ գիտնալով ընկերոջս 
դիւրագրգիռ բնաւորութիւնը, սկսայ հե
տը անուշութեամբ խօսիլ:

- Ի՞նչ ունիս ընկերս, քիչ  առաջ  պլպու
լի  նման  կը  ճլվլայիր կոր, հիմա ի՞նչ պա
տահեցաւ, միթէ պատմած լուրս քեզի 
շա՞տ մտահոգեց:

- Ոչ, ոչ:
-  Հապա՞: Նայիր Փանոս, եթէ պատ

մած լուրիս մասին բան մը ըսելիք ունիս, 
ազատ զգայ եւ ըսէ՛:

- Ոչ, բան մըն ալ ըսելիք չունիմ, - ըսաւ 
դարձեալ:

- Այսինքն այս պատահարը քեզի բնաւ 
չմտահոգե՞ց, - հարցուցի զարմացած:

Փանոս, քիչ մը եւս մտածելէ ետք, վեր
ջապէս խօսեցաւ.

- Քեզի կ‘ուզե՞ս շիտակը ըսեմ ընկերս...: 
- Այո, կ՚ուզեմ:
- Ինծի մտահոգողը նոյնինքն պատա

հարը չէ...: 
- Հապա՞...:
- Ինծի մտահոգողը բոլորովին տար

բեր բան է, - ըսաւ Փանոս, դէմքին խորա
մանկ ժպիտ մը հագած:

- Այսի՞նքն, - հարցուցի մէկ աւելի զար
մացած: 

- Հէլէ (նախ) դուն ինծի ուրիշ բան մը 
ըսէ նայիմ...:

- Ի՞նչ բան ըսեմ...:
- Գոնէ աղջիկը հա՞յ է...:  

minsar55@gmail.com 

* * *

Սիրելի ընթերցողներս, ինչպէս նաեւ 
«Ազատ Օր»-ի ընտանիքս, Նոր 

Տարուան եւ հայոց Սուրբ Ծնունդին զոյգ 
տօներուն առիթով, խնդրեմ ընդունեցէք 
իմ ամենաանկեղծ բարեմաղթանքներս: 
Երանի՜ թէ 2026-ը իրականացնէ մեր ազ
գային ու անձնական անաւարտ մնա
ցած բոլո՜ր ծրագիրները:

Կէս լուրջ - կէս կատակ

Մ­տա­հո­գու­թիւ­նը ու­րիշ էր...

Λαογραφία 

Σογίκ Νταντογιάν

Από όλες τις γιορτές του χρόνου, 
οι πρωτοχρονιάτικες είναι οι πιο 

αγαπημένες. Με τα μηνύματα της αγά­
πης και της γενναιοδωρίας που τις χα­
ρακτηρίζουν, ζεσταίνουν τις καρδιές 
μας. Φεύγοντας, μας αφήνουν όμορφες 
αναμνήσεις και, το σημαντικότερο, την 
ελπίδα πραγματοποίησης των ευχών 
μας. Οι Αρμένιοι της διασποράς, σεβό­
μενοι τις παραδόσεις της κάθε χώρας 
όπου κατοικούν, πρόσθεσαν κι ένα 
μεγάλο μέρος των εθίμων που κληρο­
νόμησαν από την πατρίδα τους. Θα 
κάνουμε μια μικρή αναφορά σε μερικά 
από τα έθιμα των προγόνων μας που 
έχουν ρίζες αιώνων.

Πρωτοχρονιά

Στο παλιό αρμενικό ημερολόγιο η πρώ-
τη μέρα του χρόνου ονομαζόταν «Να­

βασάρτ», από το νάβα=νέος και σαρί­
τα=χρονιά, και εορταζόταν στις αρχές 
του Αυγούστου στην ύπαιθρο, με χορούς, 
τραγούδια, ιπποδρομίες και παιχνίδια, ως 
έκφραση ευγνωμοσύνης για την καλή συ-
γκομιδή.
Στο πέρασμα του χρόνου, ο δημόσιος χα-
ρακτήρας των εορτών σταμάτησε και ο 
κόσμος άρχισε να γιορτάζει την Πρωτο-
χρονιά στο σπίτι με την οικογένειά του.
Η δημιουργία του ιουλιανού ημερολογί-
ου από τον αυτοκράτορα Ιούλιο Καίσαρα 
καθιέρωσε ως Πρωτοχρονιά την 1η Ιανου-
αρίου. Στην αρμενική γλώσσα, το «Ναβα­
σάρτ» έδωσε τη θέση του στο «Γκαγάντ», 
που σημαίνει «καλώ την έλευση του νέου 
έτους».

Το τραπέζι των εορτών

Στο πρωτοχρονιάτικο τραπέζι υπήρχαν 
7 είδη κυρίως γευμάτων, που συνήθως 

περιελάμβαναν αποξηραμένα φρούτα και 
ξηρούς καρπούς, όπως σταφίδες, σύκα, 
φουντούκια, ρόδια, αμύγδαλα, φιστίκια, 
χουρμά. Τα γεύματα που σερβίριζαν ήταν 
το «χαρισά», ντολμά, σούπες, «τοπίκ» 
(ζυμωμένες μπαλίτσες με καρύδια και 
ρεβίθια), «γκοργκόρ» (είδος πιλαφιού), 
παγάρτς και μπουρεκάκια. Για ποτά είχαν 
κρασί και ούζο, ενώ από γλυκά τα «ανου­
σαμπούρ», «ποκέγ» και «γκατά».
Το κύριο τελετουργικό φαγητό της Πρω-
τοχρονιάς ήταν το «γκοργκόντ» ή αλλιώς 
το «κεασγκάν». Στις περιοχές του Γερεβάν 
το ονόμαζαν «χαρισά» (φαγητό με σιτάρι 
και κρέας). Όταν μαγείρευαν, το «χαρισά» 
δεν το ανακάτευαν με την κουτάλα, παρά 
μόνο το άφηναν σε χαμηλή φωτιά, για-
τί λεγόταν ότι έτσι η χρονιά θα κυλούσε 
ομαλά και χωρίς εμπόδια.
Όλη η οικογένεια μαζευόταν γύρω από το 
τραπέζι, το οποίο ήταν στολισμένο με κε-
ριά.
Ο γηραιότερος του σπιτιού έκανε πρόπο-
ση για καλή χρονιά, ευχόταν να πραγμα-
τοποιηθούν οι ευχές όλων και στη συνέ-
χεια η οικογένεια γευμάτιζε.
Με το πέρασμα των ετών η Πρωτοχρονιά 
έγινε χριστιανική γιορτή και συνδέθηκε με 
την γέννηση του Χριστού.
Η Εκκλησία περιόρισε τις κοσμικές συγκε-
ντρώσεις και καθιερώθηκε η νηστεία με 
λαδερά φαγητά και όσπρια.
Τις ημέρες των εορτών, το έθιμο να φτιά-
χνουν ένα γλυκό, το «ανουσαμπούρ», το 
οποίο στόλιζε το αρμενικό τραπέζι, υφί-
σταται μέχρι και σήμερα. Ένα γλυκό παρα-
δοσιακό, μαγειρεμένο με σιτάρι, αποξηρα-
μένα φρούτα και ξηρούς καρπούς.
Οι πρόγονοι, όταν έκαναν επισκέψεις, πή-
γαιναν το γλυκό αυτό για δώρο, ενώ όταν 
είχαν επισκέπτες στα σπίτια τους, ο γηραι-

ότερος του σπιτιού προσέφερε για δώρο 
κόκκινο μήλο, μέσα στο οποίο έβαζαν χρή-
ματα, ή προσέφεραν ψωμάκια με μορφές 
ανθρώπων.

Παρασκευή
παραδοσιακών ψωμιών

Στις 31 Δεκεμβρίου, σε κάθε σπίτι, ζύ-
μωναν ψωμί σε μεγάλες ποσότητες, το 

οποίο συμβόλιζε την αφθονία. Το ονόμα-
ζαν «το ψωμί του νέου έτους».
Οι αρμένιοι πρόγονοι ζύμωναν και το 
«ψωμί της χρονιάς» (ένα επίπεδο ψωμί 
με γεύση τσουρεκιού), πάνω στο οποίο 
έβαζαν σταφίδες και καρύδια. Από πάνω 
έφτιαχναν έναν σταυρό με λωρίδες και 
χάραζαν το έτος της χρονιάς. Πολλές φο-
ρές, πάνω στο ψωμί απεικόνιζαν ουράνια 
σώματα, τον ήλιο, το φεγγάρι, τα άστρα, 
σύμβολα από προχριστιανικά χρόνια.
Μέσα στο ψωμί έβαζαν ένα κέρμα και 
όποιος το κέρδιζε γινόταν ο τυχερός της 
οικογένειας και η οικογενειακή ευτυχία 
αναμενόταν από αυτόν.
Υπήρχαν κι άλλα είδη ψωμιών που ζύμω-
ναν οι νοικοκυρές. Ψωμιά σε σχέδιο ψαλι-
διού, με την ευχή να ξορκίσουν το κακό, 
και άλλα σε σχήμα πουγκιού, με την ευχή 
να έρθει η ευτυχία. Το πουγκί ήταν σημάδι 
ότι το νέο έτος θα έφερνε λεφτά, οι αγε-
λάδες θα έδιναν άφθονο γάλα, τα ζώα θα 
ήταν υγιή και τα αποθέματα σιτηρών γε-
μάτα από σιτάρι. Επίσης, υπήρχε το έθιμο 
να φτιάχνουν γλυκά ψωμιά σε σχήματα 
ανθρώπων και σε σχήματα γεωργικών 
μηχανημάτων, πασπαλισμένα με σιτάρι, 
κριθάρι, σουσάμι, κάνναβη, για να υπάρχει 
αφθονία στα αποθέματα σιτηρών. Ακόμα 
και σήμερα, την περίοδο των εορτών, σε 
πολλά μέρη του κόσμου παρασκευάζονται 
παρεμφερή ζυμώματα και πίτες, τα οποία 
πασπαλίζονται με σουσάμι.

Έθιμα υδάτων σε διάφορες
περιοχές της Αρμενίας

Σε κάποια χωριά υπήρχε το έθιμο ότι 
το βράδυ της Πρωτοχρονιάς, στις 12 

τη νύχτα, τα νερά των ποταμών σταμα-
τούσαν να κυλούν για ένα δευτερόλεπτο. 
Όποιος τύχαινε να περνάει εκείνη τη στιγ-

μή από εκεί και ζητούσε μια επιθυμία από 
το Θεό, αυτή η επιθυμία θα πραγματοποι-
ούταν.
Στην περίπτωση που έπινε από αυτό το 
νερό, θα πλούτιζε. Οι γυναίκες είχαν το 
έθιμο να γεμίζουν τις πηγές με σπόρους 
σιτηρών, έτσι ώστε το νέο έτος να φέρει 
αφθονία, και κάποιοι έριχναν στα ποτά-
μια ψωμιά που απεικόνιζαν φιγούρες αν-
θρώπων και ήταν συνδεδεμένα με το κακό 
στοιχείο, ώστε να φύγει το κακό και η δυ-
στυχία.
Όλες αυτές οι τελετουργίες των υδάτων 
άφησαν κάποια ελάχιστα απομεινάρια, τα 
οποία τα τηρεί μέχρι σήμερα η Αρμενική 
Εκκλησία. Κατά τη διάρκεια της λειτουρ-
γίας των Χριστουγέννων και της Βάπτι-
σης, ο ιερέας ευλογεί το νερό και οι πιστοί 
παίρνουν το αγιασμένο νερό στα σπίτια 
τους.

Το Δέντρο των Χριστουγέννων

Η ιστορία του χριστουγεννιάτικου δέ-
ντρου μπορεί να αναζητηθεί στα ει-

δωλολατρικά έθιμα της λατρείας των δέ-
ντρων.
Οι Αρμένιοι τα δέντρα «σοσί», «παρντίν» 
και «γεγεβίν» τα θεωρούσαν δέντρα αιώ-
νιας ζωής, τα οποία συμβόλιζαν τη λατρεία 
της φύσης, την ευημερία και την αφθονία.
Στόλιζαν τα κλαδιά του χριστουγεννιάτι-
κου δέντρου με μήλα, ρόδια και βελανίδια.
Επίσης, κρεμούσαν κόκκινες κορδέλες, 
όπου το κόκκινο συμβόλιζε τον ήλιο και 
την άνθηση, με την ευχή ότι οι κόκκινες, οι 
χαρούμενες και οι τυχερές μέρες θα είναι 
πολλές, όπως επίσης και διάφορα χρω-
ματιστά υφάσματα, κάνοντας ευχές για 
υγεία, ευημερία και ειρήνη.

Κάλαντα - Δώρα

Το βράδυ της Πρωτοχρονιάς, μικρά παι-
διά περιφέρονταν από σπίτι σε σπίτι 

και, τραγουδώντας γιορτινά τραγούδια, 
περίμεναν δώρα. Έδεναν με σκοινί τις μα-
κριές και πλεκτές κάλτσες τους, τις οποίες 
τις κατέβαζαν από τις καμινάδες στα σπί-
τια. Οι σπιτονοικοκυρές, με μεγάλη χαρά, 
γέμιζαν τις κάλτσες. Τα παιδιά, με προσμο-
νή, περίμεναν να λάβουν τα φαγώσιμα και 

ζαχαρωτά δώρα τους… « Δώστε σταφί­
δες να ισιώσω τα δόντια μου, δώστε κα­
ρύδια για να τα βάλω στο μέτωπό μου, 
δώστε ζάχαρη για να πιω τσάι, δώστε 
φουντούκια για να χαρεί η καρδιά μου».
Το ίδιο βράδυ, οι αρμένιοι νέοι, τραγου-
δώντας και χορεύοντας, χτυπούσαν τα 
κουδούνια για να λάβουν τα πρωτοχρο-
νιάτικα δώρα τους.
Σε κάποια μέρη της Αρμενίας, την ημέρα 
των Χριστουγέννων, στις 6 Ιανουαρίου, 
μετά την εκκλησιαστική λειτουργία, οι μα-
θητές μαζί με τον δάσκαλό τους επισκέ-
πτονταν τα σπίτια για να τραγουδήσουν 
τα αρμενικά κάλαντα. Κατέβαζαν από τις 
καμινάδες και τις ταράτσες τις τσάντες 
τους και ξεκινούσαν να τραγουδάνε τα 
αρμενικά κάλαντα, το «Αβεντίς». Οι νοι-
κοκυρές γέμιζαν τις τσάντες των παιδιών 
με αυγά, βούτυρο και καβουρμά.

Ευχές

Από παλιά, οι άνθρωποι πίστευαν ότι 
η ευχή που θα ειπωθεί την Πρωτο-

χρονιά θα πραγματοποιηθεί ή θα ισχύει 
για όλη τη χρονιά. Το βράδυ της Πρωτο-
χρονιάς, ο γηραιότερος του σπιτιού έκανε 
την πρόποση, ευλογούσε το τραπέζι και 
μοίραζε ευχές, ζητούσε από τους παρευ-
ρισκόμενους του σπιτιού, μαζί με το πρώ-
το ποτήρι, να δοκιμάσουν και μέλι. Η ευχή 
αυτή είναι ένα είδος προσευχής, η οποία 
απευθύνεται στο Θεό.
Στην πόλη Βαν έλεγαν την ευχή «να γευ­
τούμε γλυκό μέλι για να συζητάμε γλυκά 
μέσα στο χρόνο, να ακούμε γλυκά και να 
συμπεριφερόμαστε γλυκά».
Και στην Κιλικία έλεγαν «αλληλούια, αλ­
ληλούια, έφυγε ο παλιός χρόνος και έρχε­
ται ο καινούριος, ας αποχαιρετήσουμε το 
παλιό έτος με χαρά, για το νέο έτος προ­
ετοιμαστείτε, ζητήστε ό,τι θέλετε και η 
επιθυμία όλων θα πραγματοποιηθεί, να 
μείνετε απονήρευτοι».
Σε κάποιες περιοχές, το πρωί της Πρωτο-
χρονιάς, ο κόσμος πήγαινε στην εκκλη-
σία για να παρακολουθήσει την πρώτη 
λειτουργία της χρονιάς. Επέστρεφαν στα 
σπίτια τους, αντάλλαζαν ευχές και ευλο-
γούσαν τα ζώα και τα πουλιά που είχαν.
Υπήρχε, επίσης, το έθιμο να επισκέπτονται 
τον ιερέα τους, πηγαίνοντάς του όσπρια ή 
σούπες ή τηγανητά ψωμάκια ή χαλβά, και 
ευχόμενοι τα χρόνια πολλά.

Πρωτοχρονιάτικα έθιμα,
παραδόσεις και προκαταλήψεις

Ήταν σημαντική η καθαριότητα του 
σπιτιού, όπως επίσης και η κάθαρση 

της ψυχής και του σώματος. Πίστευαν ότι 
η κάθαρση της ψυχής θα είναι η λύτρωσή 
τους. 
Σε περίπτωση που ανάμεσα στα μέλη των 
οικογενειών τους είχαν γίνει παρεξηγή-
σεις, λύνανε τις διαφορές τους.
Οι πρόγονοί μας πίστευαν ότι η χρονιά 
θα ήταν επιτυχημένη και ο χειμώνας σύ-
ντομος, εάν η Πρωτοχρονιά δεν έπεφτε 
Τετάρτη ή Παρασκευή. Τα μεσάνυχτα της 
Πρωτοχρονιάς ηχούσαν οι καμπάνες της 
εκκλησίας, ακολουθούσε καταιγισμός πυ-
ροτεχνημάτων και οι χωρικοί άνοιγαν την 
πόρτα για να διώξουν το κακό και να υπο-
δεχτούν τα καλά του νέου έτους. Επίσης, 
κατά τη διάρκεια της νύχτας, οι γονείς 
άφηναν ξάγρυπνα τα παιδιά τους, ακόμα 
και τα μωρά τους, γιατί ο μύθος έλεγε ότι 
το ίδιο βράδυ τα σκιάχτρα γυρνάνε από 
σπίτι σε σπίτι και κλέβουν τα μωρά.
Ετοίμαζαν πλουσιοπάροχα τραπέζια, πε-
ρίμεναν καλεσμένους, αντάλλαζαν ευχές 
και δώρα.

Πηγή: Περιοδικό «Αρμενικά» τεύχος 91

Πρωτοχρονιάτικα ήθη
και έθιμα των Αρμενίων

­­Քա­ռօ­րեայ պտոյտ դէ­պի ­­
Պուլ­կա­րիոյ - ­­Պանս­քօ քա­ղա­քը
Հ.Կ.Խաչի Ֆիքսի «Ռուբինա» մասնաճիւղի վարչութիւնը կը 
կազմակերպէ քառօրեայ պտոյտ դէպի Պուլկարիոյ-Պանսքօ 

քաղաքը 19-23 ­­Փետ­րո­ւար 2026-ին:

* Երթուդարձը պիտի կա
տարէ փորձառու վարորդ՝ 
արդիական, օդափոխիչ 
սարքով օժտուած փուլման 
ինքնաշարժով: 
* Ճամբայ պիտի ելլենք 19 
Փետրուարի գիշերուան 
ժամը 11-ին ու Պանսքօ պի
տի հասնինք առաւօտեան 
ժամը 8-ին: Երեք գիշեր պի
տի մնանք 4 աստղանի հիւ
րանոցի մը մէջ:
* Հիւրանոցը կը տրամադրէ տաք ջուրով լողաւազան, ինչպէս նաեւ spa 
center:
* Հարուստ նախաճաշ եւ ընթրիք:
* Միօրեայ պտոյտ դէպի Սոֆիա:
* Մօտակայ «Պանիա» գիւղին մէջ այցելութիւն բացօդեայ լողաւազան
   (յա­ւե­լեալ +20 ա­մէն ան­ձի հա­մար, ըստ փա­փա­քի):
* Գիշերուան խնճոյք:
* Գիներու զեղչ «Ski-snowboard» գնել կամ լաւագոյն ճաշարան մը նա
խընտրողներուն համար:
* Ճամբորդութեան ապահովագրութիւն:

­­Մաս­նակ­ցու­թեան սա­կը կը նե­րառ­նէ՝
Երթուդարձ, գիշերում, նախաճաշ, ընթրիք, spa center-ի եւ լողաւազաննե
րու անվճար օգտագործում, պտոյտ Սոֆիա քաղաքը:
Տոմսակի արժէք՝ 280 եւրօ: 
Մէկ անկողինով սենեակ փափաքողներուն  համար՝ 400 եւրօ:

Ար­ձա­նագ­րու­թիւն­նե­րու ժամ­կէտ՝ 15 ­­Յու­նո­ւար 2026:

Արձանագրութեան համար հեռաձայնել ընկերուհիներ ­­Ծո­վիկ ­­Մի­նա­
սեա­նին 693 775 1684 կամ Ալ­մաստ ­­Մե­լի­քեա­նին 693 946 1077:

ՎԱՐ­ՉՈՒ­ԹԻՒՆ

Օրագիր

Երկուշաբթի, 12 Յունուար 
Հ.Կ.Խաչի Գոքինիոյ «Սօսէ» մասնաճիւղի գաթայի կտրում

Չորեքշաբթի, 14 Յունուար­
Հ.Կ.Խաչի Ֆիքսի «Ռուբինա» մասնաճիւղի ամանորի գաթայի կտրում 

Հինգշաբթի, 15 Յունուար
Հ.Կ.Խաչի Ֆալիրոյի «Նայիրի» մասնճիւղի ամանորի գաթայի կտրում

Երկուշաբթի, 19 Յունուար
Գոքինիոյ շրջանի գաթայի կտրում

Երեքշաբթի 20 Յունուար­
Հ.Մ.Ը.Մ-ի Աթէնքի Մասնաճիւղի գաթայի կտրում 

Չորեքշաբթի, 21 Յունուար 
Հ.Կ.Խաչի միջվարչական ժողով եւ Գաթայի կտրում

Հինգշաբթի, 22 Յունուար
Հ.Կ.Խաչի Աթէնքի «Ծովինար» մասնաճիւղին կողմէ երաժշտական երեկոյ

Շաբաթ, 24 Յունուար 
Գարէայի թաղականութեան կողմէ Ծննդեան պատարագ Գարէայի մէջ

Կիրակի, 25 Յունուար
Հ.Կ.Խաչի Ֆիքսի «Ռուբինա» մասնաճիւղի կողմէ միօրեայ պտոյտ 

Կիրակի, 1 Փետրուար կէսօրին­
Յունահայոց Ազգային վարչութեան տարեմուտի ճաշկերոյթ

Շաբաթ, 7 Փետրուար
Հ.Մ.Ը.Մ.ի Ֆիքսի սկաուտական խմբապետական կազմի եւ խորհուրդին, 

ինչպէս նաեւ «Լ. եւ Ս. Յակոբեան» վարժարանի Ծնողական միութեան կողմէ 
Բարեկենդանի պարահանդէս

Երկուշաբթի, 9 Փետրուար
Հ.Կ.Խաչի Ֆալիրոյի «Նայիրի» մասնաճիւղի այցելութիւն «Ղուլանտրի»  

թանգարան

Շաբաթ, 14 Փետրուար
Հ.Յ.Դ. Պատանեկան միութեան կողմէ բարեկենդանի պարահանդէս

20-23 Փետրուար 
Հ.Կ.Խաչի Ֆիքսի «Ռուբինա» մասնաճիւղի կողմէ քառօրեայ պտոյտ 

դէպի Պանսքօ-Սոֆիա

Շաբաթ, 28 Փետրուար
Հ.Յ.Դ. Օրուան տօնակատարութիւն

Կիրակի, 1 Մարտ­
Հ.Կ.Խաչ Աթէնքի «Ծովինար» մասնաճիւղի կողմէ միօրեայ պտոյտ 

Հ.Յ.Դ. Յունաստանի Կեդրոնական Կոմիտէ - Յունաստանի Հայ դատի յանձնախումբ 
Յունատանի Հայ Կապոյտ Խաչ - Մակետոնիոյ եւ Թրակիոյ Հայ Գթութեան Խաչ

Համազգային Մշակութային Միութիւն - Հ.Մ.Ը.Մ.ի մարզական եւ սկաուտական մասնաճիւղեր-
Հ.Յ.Դ. Յունաստանի Երիտասարդական միութիւն - Հ.Յ.Դ. Յունաստանի Պատանեկան միութիւն

Յունահայ գաղութին մէջ գործող կառոյցները եւ միութիւնները կը շնորհաւորեն
Ամանորը եւ Ս. Ծնունդը՝ մաղթ ելով, որ 2026-ը ըլլայ խաղաղութեան,

բարօրութեան եւ նպատակներու իրականացման տարի։ 

Մաղթ անքներու կողք ին, Նոր Տարին կը դիմաւորենք համահայկական խմբու ածութեան
գաղափարին հանդէպ նու իրումով, վեր կանգնելու համար հայրենիքի եւ սփիւռքի

դիմագրաւած ազգային ու գոյաբանական մարտահրաւէրներուն դիմաց։ 
Լեզուն, մշակոյթը եւ պատմական յիշողութիւնը կը հանդիսանան անթուլ պայ քարի զէնքերը։ 

Հայ երիտասարդութիւնը կը մնայ ազգային վերապրումի յառաջապահ ուժը
եւ պայ քարունակ ոգիի արտայայտիչը։ Յունահայութիւնը հաւատքով կը փարի

հայ պետականութեան անխախտելի կենագործման, ամբողջ ական
հողին ու անժամանցելի իրաւունքի համազգային խորհրդանիշերուն։

 
Թող նոր տարին, նորանոր յոյսերով ու սպասումն երով,

ամբողջ հայութեան համար ըլլայ համախմբումի, ազգի արժէքներու
խաթարման դիմակայութեան ու ազգային

արժանապատու ութեան սեւեռակէտը։

Նուիրատուութիւն

­Նոր տա­րո­ւան ս. պա­տա­րագ

Ի գիտութիւն հաւատացեալ մեր ժողովուրդին կը հաղորդենք, 
թէ Հինգ­շաբ­թի 1 ­Յու­նո­ւար 2026-­ի ա­ռա­ւօ­տեան ժա­մը 11։00­

ին, Թեմիս մեր եկեղեցիներէն ներս պիտի կատարուի նոր տարո
ւան Ս. պատարագը։

Այս առիթով կը հրաւիրենք մեր հայորդիները եկեղեցի, որպէսզի աղօթքով, Աս
տուծոյ օրհնութեամբ եւ վերանորոգուած յոյսերով սկսին նոր տարին:

Կ­ՐՕ­ՆԱ­ԿԱՆ ­ԺՈ­ՂՈՎ   

Ս. Ծննդեան տօնի արարողութեանց 
ժամանակացոյց 

Ս. Ծնունդի ճրագալոյց
Եր­կու­շաբ­թի,  5 ­ ­Յու­նո­ւար 2026-ի ե­րե­կո­յեան 
ժա­մը 6։30-ին, մարգարէութեանց ընթերցում
ներ եւ ժամը 7-ին Ս. պատարագ եւ Ս. Ծնն
դեան նախատօնակ ու աւետում։
Ս. Ծնունդ եւ կարգ մկրտութեան ու 
աստուածայայտնութեան
Ե­րեք­շաբ­թի, 6 ­­Յու­նո­ւար 2026­-ին Ս. պատա
րագ եւ ապա Կարգ Մկրտութան Տեառն Մերոյ 
Յիսուսի Քրիստոսի։
Աթէնք եւ Նէոս Գոզմոս առաւօտեան ժամը 
10:00-ին:
Գոքինիա առաւօտեան ժամը 9։30-ին:
Յիշատակ մեռելոց
­­Չո­րեք­շաբ­թի, 7 ­­Յու­նո­ւար 2026­-ին Ս. պատարագ ապա հոգեհանգիստ։ 
Աթէնք հոգեհանգստեան արարողութիւն առաւօտեան ժամը 11։00-ին:
Ս. պատարագ Նէոս Գոզմոս առաւօտեան ժամը 10:00ին:
Գոքինիա առաւօտեան ժամը 9։30-ին:
Գերեզմանօրհնէք
Ս. Ծննդեան տօնի մեռելոցի օրուան առիթով, մեր եկեղեցիներու հոգեւոր հովիւ
ները պիտի կատարեն գերեզմանօրհնէք։ Փափաքողները կրնան կապ հաստա
տել ժամադրութիւն ապահովելու համար։ 

Կ­ՐՕ­ՆԱ­ԿԱՆ ­­ԺՈ­ՂՈՎ

­Նոր Տարուան առիթով «Ա­զատ Օր» լոյս պի­տի չտես­նէ 
­Հինգ­շաբ­թի, 1 եւ Ուր­բաթ, 2 Յունուար 2026-ին: ­

Մեր յա­ջորդ թի­ւը Եր­կու­շաբ­թի, 5 Յունուար 2026-ին:
­Տօ­նա­կան օ­րե­րու ար­ձա­կուրդ­նե­րուն պատ­ճա­ռով տպա­գիր «Ա­զատ Օր»-ը 

լոյս պի­տի տես­նէ Ուր­բաթ, 9 ­Յու­նո­ւար 2026-ին:

Իր կողակցին՝ ԱՆՆԱ ՄՈՎՍԷՍԵԱՆի մահուան քառասունքին առիթով պրն. Թո
րոս Մովսէսեան կը նուիրէ՝  Նէոս Գոզմոսի Ս. Կարապետ եկեղեցւոյ 50, Գոքինիոյ 
Ս. Յակոբ եկեղեցւոյ 50, Հ.Կ.Խաչի Գոքինիոյ «Սօսէ» մասնաճիւղի վարչութեան 
50, Գոքինիոյ «Զաւարեան» կեդրոնի խորհուրդին 50, «Արմենիքա» պարբերա
թերթին 50, «Ազատ Օր»ի ֆոնտին 50 եւրօ:
Նոյն առիթով կը նուիրեն.
- Տիկին Մարօ Արթինեան Գոքինիոյ Ս. Յակոբ եկեղեցւոյ 50, «Ազատ Օր»ի ֆոն
տին 50 եւրօ: 
- Տիկին Քաթերինա Ֆուտուլի «Արմենիքա» պարբերաթերթին կը նուիրէ 20 եւրօ:

Հրապարակի վրայ է
«Ազատ Օր»-ի

2026-ի պատի օրացոյցը
Հաւատարիմ մնալով տարեվերջի մեր աւանդութեան,

մեր հայրենակիցներուն կը ներկայացնենք 2026-ի
«Ազատ Օր»-ի պատի օրացոյցը, ճոխ ու գունազարդ իր էջերով:

Այս տարուան օրացոյցը կը ներկայացնէ պատմական եւ 
մշակութային արժէք ունեցող կոթողներ եւ տեսարաններ։

Հայկական տօնացոյցին կից՝ նոյնպէս տեղ տրուած է յունական 
եկեղեցական ու ազգային տօներուն եւ

կարեւորագոյն թուականներուն:
Օրացոյցը նուէրի համար նաեւ գեղեցիկ գաղափար մըն է,

որ վստահօրէն կը գնահատուի ձեր նուէրը ստացող
հայ թէ յոյն բարեկամներէն:

Օրացոյցը կարելի է ստանալ «Ազատ Օր»-ի
ցրուիչներէն, խմբագրատունէն, Ազգային Առաջնորդարանէն

եւ շրջաններու ակումբներէն:
Գին՝ 20 եւրօ:

«ԱԶԱՏ ՕՐ»ի ՅԱՅՏԱՐԱՐՈՒԹԻՒՆ

Կը խնդրուի մեր հայրենակիցներէն, գաղութին մէջ գործող 
միութիւններէն եւ կառոյցներէն իրենց յայտարարութիւնները 
ղրկեն ամէնաուշը մինչեւ ՉՈՐԵՔՇԱԲԹԻ ԿԷՍՕՐ, եթէ կ’ուզեն 

Ուրբաթ օրուան տպագիր թերթին մէջ անոնք հրատարակուին:


